
27v,6 Geiſtlich liebe iſt ein
27v,7 edel tvgent. vn̄ ſo ſi ie edeler iſt. ſo
27v,8 ſi ie flizziger hvͦte bedarf. daz ir
27v,9 edilcheit iht geſwachet werde.
27v,10 Alſ man elliv edeliv dinch. ingrozzer
27v,11 hvͦt ſpvlget zehalten alſ edel
27v,12 froͮwen. vn̄ edeln ſchatz vn̄ edeliv
27v,13 bvͦchGeiſtlich liebe minnēt
27v,14 nıwͮan tvgent an dem menſchen.
27v,15 vn̄ dvrch tvgenden Tvgent ſint
27v,16 inder ſele. die ſihet man niht wā
27v,17 mit der ſele. man darf ſi niht ſvͦchen
27v,18 in dem oͮgen. noch in den hen⸗den.

28r,1 noch ninder an dem libe. Man ſpvrt
28r,2 ſi ein teil an den ſiten. vn̄ an
28r,3 den werchen. vn̄ ſmechet ſi ein lvtzel
28r,4 an den worten. ob man ſi halt ni⸗ht
28r,5 hat an der behaltnvſſe. ſo riech⸗ent
28r,6 ſi doch nach d͛ verſtantnvſſe.
28r,7 Swen man geiſtlichen lip hat.
28r,8 den ſol man minnen. alſ dē ſarch da
28r,9 heilchtvͦm inne iſt. Daz wær vngevellich.
28r,10 d͛ dar zvͦ machet ein tochen lade.
28r,11 alſo zæm. daz niht der
28r,12 geiſtlich liebe zecheiner itelcheit
28r,13 cheret. Geiſtlich liebe ſchvhet
28r,14 driv dinch. ſvnde boͤſe bilde zit.
28r,15 flieſen. vn̄ allez daz dar an haftet.
28r,16 Swaz ſi zegot niht fvdert. da
28r,17 flivhet ſi von. ich cher wider an
28r,18 din dinch. wiſ diemvͦtigeſ h͛zen.

28v,1 vn̄ ſih an. waz dv von got biſt.
28v,2 vn̄ waz von dir ſelben. Ich wæn
28v,3 deſ. ſwenne d͛ geiſtlich menſch ſich
28v,4 ſelben reht dvrch ſihet. Daz daz
28v,5 ein ſo hoͤhe geſiht. ſi nach dem nv⸗tze.

28v,6 alſ ob er in Seraphim ſweimte
28v,7 mit d͛ betrahtvngeDize fvͦrt
28v,8 in. vz im ſelben. daz ander behalt
28v,9 in bi im ſelben. einez git im hoͤ⸗hen.
28v,10 mvͦt. daz an der lert in diem⸗vͦt.
28v,11 wir wænen dike. wir ſin vol
28v,12 gnaden. daz noch vil lareſ iſt. in
28v,13 vnſ. chvnd wirſ erchennen.
28v,14 Wir ſchallen mit armvͦt. in dir⸗re
28v,15 werlt. dar vmb lat vnſ got
28v,16 gebreſten haben. hie an allen
28v,17 dingen. vn̄ daz ſelbe daz er vnſ
28v,18 zetroſt tvͦt. Daz chvmt ſo choͮm

29r,1 her fvr. vn̄ den noch choͮm halp. daz
29r,2 vnſ deſt mer iamer. nach dem vollē
29r,3 troſt zehimel. Vn̄ daz wir vf erde
29r,4 deſte mínner ihteſ gern. vn̄ daz
29r,5 wír iht zegeíl werden. vn̄ ze vbermvͦtich.
29r,6 von diſem fíle vf er de. ob er
29r,7 halt gvͦt iſt. Alle die gebreſten
29r,8 vn̄ die broͤdicheit. vn̄ den chvmber
29r,9 den wir hie haben. iſt vnſ dvrch
29r,10 diemvͦt geben. Gvften di da wellen
29r,11 von hohen gnaden. rehtiv diemvͦt
29r,12 dvnchet mich hoͤher denne
29r,13 alle ir gnade. vn̄ ſicherær. vnd
29r,14 hoͤherſ loͤneſ wert. vn̄ ſi iſt gnvͦch
29r,15 ſæltſæn. Gnade iſt nind͛ ſtæt.
29r,16 wan mit rehter diemvͦt. diemvͦt
29r,17 rvͦmet ſich nihteſ. zecheinem
29r,18 dinge. ſprichet ſi daz vngelimp⸗hlich

29v,1 lvͤte. ſi v͛chert níeman ſin dínch. ſi
29v,2 ſpottet niemenſ. ir lop iſt ir ein pin. ſcheltenſ
29v,3 wirt ſi niht ervaret. Si iſt d͛
29v,4 tvgent behaltærinne. d͛ gnaden erwærværinne
29v,5 der hoͤhen eren indē
29v,6 himel verdienærinneDer engel
29v,7 geſellinne. goteſ nach voͤlgærinne.
29v,8 d͛ warheit ivngærinne. d͛ minne
29v,9 ein zvndærinne. Daz chan choͮm
29v,10 immer vervælen. ez getroſt nach
29v,11 diemvͦt. div da iſt ein eigeniv dienærinne.
29v,12 od͛ ein armiv diern.
29v,13 Da von ſprichet diemvͦt. alſ ein͛
29v,14 armen dienærinne mvͦt. da vō heiz⸗zet
29v,15 ſich div ſælige meit. deſ himelſ

Referenzkorpus Mittelhochdeutsch v2.0 (https://linguistics.rub.de/rem) 2

https://linguistics.rub.de/rem


M405: David von Augsburg, Traktate Diplomatischer Lesetext

29v,16 chvniginne. goteſ mvͦter ein diemvͦtige
29v,17 diern. So ſich daz h͛ze
29v,18 diemvͦtigt. ſo erchennet got ſin

30r,1 reht hinz im. vn̄ wan ez in denne
30r,2 eret. vn̄ ſich im vn der tænich mac⸗het.
30r,3 ſo erchennet oͮch got ſin her. wi⸗der
30r,4 im ſin reht mit gnaden. Wan
30r,5 alſ wir im ſchvldich ſin. vn d͛ tænigeſ
30r,6 dienſteſ. mit willen. alſo iſt er
30r,7 vnſ gnaden ſchvldich von gnaden.
30r,8 Lern von im niht alein dich diemvͦtigen.
30r,9 gein im ſelben. halt gein
30r,10 allen menſchen. vn̄ zevoͤderſt gein diner
30r,11 meiſterſchaft. div dir vor iſt. an
30r,12 goteſ ſtat. Dar vmb wiſ in alſ
30r,13 got gehoͤrſam. vertræglich vndertænich.
30r,14 willich. vn̄ wan ſi oͮch mēſchen
30r,15 ſint. vn̄ habent vil zetrahtē
30r,16 ſo vber ſich. in. ob ſi ſich etwenne
30r,17 vber denchet. Wan wære ez din di⸗nch
30r,18 dv vber dæhteſt dich licht v͛re

30v,1 hart͛ gloͮb in bi dir ſelbē. la ſi dinſ wíllen
30v,2 herre ſin diner getat meiſter. Dineſ ſínneſ
30v,3 wiſær. diner habe gebietær diner
30v,4 gewizzen wizzær. diner gedvlt
30v,5 verſvͦchær. diner ſchvlt bvͦzzær[e]
30v,6 Si vn̄ dv ſvln nıwͮan einen willē
30v,7 haben. ſi ſvln aber den ſlvzzel tragen.
30v,8 Ez ſte an ir beſcheidenheit
30v,9 wi vil ſi d͛ her vz geben. alſo lert
30v,10 vnſ gehorſam. ſin. d͛ niht
30v,11 alein got ſinem vater gehorſam
30v,12 waz. ioch dem menſchen vf erde.
30v,13 I oſeph vn̄ ſiner mvͦter. Vnd
30v,14 niht alein heiligen lvͤten. waſ er
30v,15 gevolgich. halt ſin ſelbeſ chrvcigærn.
30v,16 biz an deſ chrvzeſ toͤt. Dar vmb
30v,17 iſt er nv gehohet an ſiner vrſtēde.
30v,18 vber allez daz got hat. eben․her

31r,1 vn̄ eben gwaltich ſinem vater in
31r,2 himel vn̄ in erde. Lern oͮch vō u
31r,3 o minneſam ſin. gein dinem ſchvͦl․gnozzen.
31r,4 dinen eben chriſten.
31r,5 Minne div chint dē vater zeliebe
31r,6 vn̄ daz geſinde dem herren zeern.

31r,7 die erloſten mit ſinem blvͦt. dvrch
31r,8 dem erloſær. Sit wir ein holz
31r,9 minnē. od͛ eineſ viheſ bein. oder
31r,10 ein gemalde. daz nach vnſerm
31r,11 herren gebildet iſt. im ze eren.
31r,12 verre billicher ſvl wir ſin bildᵉ
31r,13 minnen. vn̄ ern. an dem menſchē.
31r,14 Der ſin bilde iſt. nach ſiner gotheit.
31r,15 ander ſele. vn̄ nach ſiner
31r,16 menſcheit an dem libe. vn̄ an ſe⸗le.
31r,17 deſ natvr er an ſich genomē
31r,18 hat dvrch ſin liebe. D er brvͦder

31v,1 er iſt in dem erwoͤnt der nach im
31v,2 chriſten genanit iſt. dvrch den er
31v,3 toͤt iſt. dem er ſin erbe gebē wil.
31v,4 den er mit im ſelben ſpiſet.
31v,5 Fvnf dinch ſint dar an. wir
31v,6 ſvln die minne ein ander erbieten.
31v,7 daz erſt iſt. daz wir alle
31v,8 chriſten. allez vbelſ v͛wizzen.
31v,9 noch cheinen boͤſen wan. gein
31v,10 niman haben. von dē wir ni⸗ht
31v,11 boͤſeſ wizzen. Sit er ein
31v,12 chriſten iſt. ſo iſt er goteſ ch⸗int.
31v,13 vn̄ deſ himeliſchen rich⸗eſ.
31v,14 erbe vn̄ deſ heiligen geiſteſ
31v,15 tempel vn̄ u i. glid.
31v,16 da von ſol er vnſ aller eren
31v,17 wert. dvnchen. Aber wan
31v,18 er ein menſch iſt. d͛ gevallē

32r,1 Mach. ſo ſvl wir ſin hvͦten. daz wir
32r,2 im chein vrſache geben deſ valleſ.
32r,3 Dar vmb beſliezzen wir die ſchrine.
32r,4 vor den. die wir niht fvr diebe ha⸗ben.
32r,5 vn̄ verſperren die chvſchen iv⸗nfroͮwen.
32r,6 daz div ſchvlde. div noch
32r,7 niht iſt. da iht werde. wan ſtat machet
32r,8 diebe. Daz ander iſt. daz wir
32r,9 in alleſ vbelſ erlazzen. alſ wir gern
32r,10 von in erlazzen ſin. daz wir
32r,11 in an nihtiv beſwæren. an reht.
32r,12 noch an dem gvͦt. noch andem libe
32r,13 noh an dem livmten. noch mit cheinem
32r,14 herzen leide. Schoͤn ſin
32r,15 mit woͤrten. vn̄ werchen. vn̄ mit
32r,16 gebærden alſ. ein lid deſ ander

32r,17 ſchoͤnet. beidiv vor im. vn̄ von
32r,18 im. alſ deſ vri deſ glider.

32v,1 Christus enim est pax nostra. d͛ heilige geiſt
32v,2 iſt vnſer fride. ſwer den frid zeſtoͤret.
32v,3 der ſlivzzet ſich von d͛ einvnge
32v,4 die div lider mit dem hoͮbt habent
32v,5 in deſ heiligen geiſteſ fride.
32v,6 iſt vnſer hoͮbt. vn̄ wir chriſtē
32v,7 ſiniv lider. ſwaz man dem fvͦzze
32v,8 tvͦt. daz iſt dem hoͮbt getan. ſwaz
32v,9 man dē chinde leideſ tvͦt. da be⸗trvͦbet
32v,10 man die mvͦter mit.
32v,11 Daz drit iſt. daz vnſ ſin leit vn̄
32v,12 ſin liep zeherzen ge. vn̄ mit im
32v,13 getrıwͮelichen troͮrich vn̄ fro ſin.
32v,14 alſ div getrıwͮen chint eineſ vat͛.
32v,15 vn̄ einer mvͦter. mít ein an der
32v,16 tragent. liep vn̄ leit. So dem fvͦzze
32v,17 we iſt. ſo ſochent elliv lider
32v,18 mit im. vn̄ bleichent ſo d͛ mvnt

33r,1 izzet. ſo werdent elliv lider chreftich.
33r,2 wan ir gemach vn̄ ir vngm⸗ach
33r,3 iſt in. alein gmein. vnſ zeiner
33r,4 lere. Barmherze. daz iſt go⸗teſ
33r,5 herze. alſ er ſelbe ſprichet. “ſit
33r,6 barmherze. alſ ıwͮer himeliſcher
33r,7 vater barmherze iſt.” Daz iſt ein
33r,8 wareſ vrchvnde. goteſ geiſteſ
33r,9 rehtiv barmherze. Der barm h͛ze
33r,10 iſt vil ſchier vil rich woͤrden.
33r,11 tvgent vn̄ himeliſchez loͤneſ alliv
33r,12 werlt iſt ſin zinſakker. vn̄
33r,13 ſin zol. Mit allem vngemache.
33r,14 vf erde. mit allem vngemache
33r,15 mit allem gebreſten mit allē
33r,16 ſchaden wahſet im lon. vn̄ oͮch
33r,17 mit den die verdamnet w͛dent
33r,18 Die tvgent wil ich daz oͮch

33v,1 dv lerneſt. von u o alle armen.
33v,2 alle ſiechen. alle h͛zenlich beſwærtē. alle
33v,3 iam͛ige. alle ſvndær. alle die íme vegfıw͛ͮ
33v,4 ſint. allen den iamer d͛ iſt. vn̄ waſ.
33v,5 vn̄ noch chvnftich iſt ind͛ werlt
33v,6 Den ſæmne allen indineſ herzen
33v,7 ſpital. vn̄ erbarme dich da vber.

33v,8 Da wider alle die introſte ſint.
33v,9 vn̄ ſælicheit indirre werlt. vn̄
33v,10 in ener werlt. mit den allen ha⸗be
33v,11 wirtſchaft. mit ir tv genden
33v,12 vn̄ mit ir gnaden. vn̄ mit gvͦten
33v,13 bilde. Alſo biſt dv allenthalben
33v,14 gwinneſ halp. ſi flieſen od͛ gwin⸗nen
33v,15 an in ſelben. Daz vierde iſt daz
33v,16 wir niht alein ſinen gebreſten
33v,17 vnſ lazzen. ze herzen gen. daz
33v,18 wir im halt mit helfe zeſtaten chomen.

34r,1 ſwa wir mvgen. vn̄ da ſin dvrft iſt. nach vn⸗ſerm
34r,2 ſtaten. mit gvͦt. mít rat. mit hantreiche.
34r,3 mit gebet. mit aller hilfe. Da mit
34r,4 wir im geringen chvnnen ſinen
34r,5 gebreſten. got nimt etwenne den
34r,6 willen fvr div werch. da div w͛ch
34r,7 niht geſin mvgen. Oder da ir ni⸗ht
34r,8 dvrft iſt. an derſ ſwa div w͛ch
34r,9 niht ſint. da iſt oͮch d͛ wille
34r,10 chranch. Erbarmet mich der
34r,11 dvrftige. ſo hilf ich im. ob ich ma⸗ch
34r,12 tvͦn ich ſin niht. ſo han ich deſ
34r,13 willen niht. Qui habuerit sub⸗stanciam
34r,14 mundi et c͛Daz fvnf⸗te
34r,15 iſt vertragen vn̄ vergeben. ob
34r,16 er vnſ an ihtiv beſwart. alſ wir
34r,17 bedvrfen. daz man vnſ v͛trage
34r,18 vnſer ſite. vnſer vngedvlt. vnſ͛

34v,1 mvͦlicheit. vnſer wnderlich dvke.
34v,2 Lern andinem gebreſten. eineſ
34v,3 andern gebreſten gvͦtlichen vbertragen.
34v,4 v͛egib einem andern daz
34v,5 er dir getvͦt. ſo wirt dir vergebē
34v,6 von got din miſſetat. Ein geſv⸗̄dez
34v,7 lid vber treit. daz ſieche mit
34v,8 im. vn̄ lidet ez gerner denne ez
34v,9 iz verwrfe. ich lide gerner ein
34v,10 lamez bein. dennedaz ich iz laze
34v,11 abhoͮwen. Sleht etwenne von
34v,12 geſchiht ein hant die and͛n ſi ri⸗chet
34v,13 ſich niht mít wider ſlahē
34v,14 ſi ſei denne toͤbich. Alſo ſvln ſi⸗ch
34v,15 mit ein ander halten. div glider
34v,16 goteſ. hie mit den tvgenden
34v,17 ſo wirt oͮch indem himel ir all͛

34v,18 wnne. in allen gmein. alſ ſi

35r,1 hie gmein ſint gweſen. in d͛ minne
35r,2 an liebe an leide. Ein geiſt git
35r,3 ein gemvͦte. Die goteſ minne
35r,4 geiſt habent. di minnent daz
35r,5 got minnet vn̄ zeigent. daz ſi
35r,6 ſin ivnger ſint. vn̄ ſin wol ge⸗raten
35r,7 ſchvͦl chint. Got mīnet
35r,8 elliv ſiniv chint. reinchlichen.
35r,9 vn̄ nvtzlichen vn̄ en dich lichen.
35r,10 vn̄ læt. ſi ir broͤdicheit dar an
35r,11 niht engelten. Wan daz an
35r,12 vnſ gebreſten iſt. daz mvͦz ſin
35r,13 rich iv gvͦt an vnſ er fvllen.
35r,14 Deſ helf vnſ der getrıwͮe he⸗ilant.
35r,15 ieſvſ chriſtvſ der vnſ
35r,16 allez dæz woͤrden iſt. daz vſ̄
35r,17 immer gvͦt iſt a M EN.

35v,1 Sit ze andern chvnſten die
35v,2 zerganchlich ſint. chvrzlichē
35v,3 vn[de] die ze chleinem nvtze ſint.
35v,4 ſo vil lernvnge gehoͤrt. vn̄ liſte
35v,5 vn̄ gervſteſ ſo iſt. niht wnd͛ſ.
35v,6 ob div chvnſt. div ewich iſt.
35v,7 Vn̄ ze allen dingen nvtze iſt.
35v,8 vn̄ da mit man daz himeliſche
35v,9 riche er wirvet. vn̄ an die ni⸗man
35v,10 geneſen chan. vn̄ die ni⸗man
35v,11 verbezzern mach. In all͛
35v,12 ir aht. vn̄ da div hoͤhſte wiſheit
35v,13 inne beſloͤzzen iſt. daz iſt
35v,14 tvgentlich leben. ob ſi vil lere
35v,15 bedarf. vn̄ flizzeſ vn̄ beſihtic⸗heit
35v,16 bedarf. Vn̄ etwenne ein
35v,17 teil mvͦe vn̄ arbeit. ſi niman
35v,18 niht gvͦteſ noch eren noch

36r,1 Liebe ind͛ werlt. an mvͦe mach gehabē.
36r,2 Daz chlagen wir an dem einen
36r,3 daz er mvͦlich ſi vn̄ ſwær. daz
36r,4 alein gar iſt nvtze. vn̄ beſtatet
36r,5 allenthalben vn̄ chlagen. Da wider
36r,6 niht. an andern dingen. ſwaz
36r,7 wir da mit mvͦe liden. daz verre
36r,8 iſt vnnvtzer. Vn̄ oͤfte mvͦlicher
36r,9 denne tvgent fliz. d͛ niht alein

36r,10 nvtze wirt. nah dem tode. er
36r,11 iſt halt hie daz Liebſte. daz ſvͦzzeſte.
36r,12 daz werſte daz div werlt
36r,13 hat vn der allen dingen. Nimā
36r,14 iſt ſo vntvgenthaft im gevallē
36r,15 doch tvgent wol. niman iſt ſo
36r,16 verſchamt nıwͮan er ger daz
36r,17 ſin vntvgent ein hvlle haben.
36r,18 etlicher beſchoͤnvnge daz er

36v,1 iht gar tvgent bloͤz ſchine. alſo ſchoͤn
36v,2 iſt. div reht tvgent. daz man
36v,3 dvrch ſi eine alle andern breſtē
36v,4 vber ſiht. ſwa man ſi hat. Iſt d͛
36v,5 menſch vnedel. iſt er arm. iſt er
36v,6 chranch. iſt er vngeſtalt. iſt er
36v,7 vngeſpræche. iſt er vngelert. d͛
36v,8 bvͦche. o der an der behendicheit.
36v,9 iſt er ſiech. oder vnſetzich.
36v,10 Daz vber ſiht man allez ſamt.
36v,11 vn̄ hat in Liep vn̄ wert. oͤber
36v,12 lvter tvgent hat. Der aber
36v,13 tvgent loſ iſt. d͛ iſt vnwert.
36v,14 in aller lvͤt herzen. ſwi im
36v,15 doch ſvmelich dvrch ir gnæſche.
36v,16 od͛ dvrch voͤrhte. ze
36v,17 an gehoͤrde mit hellen vnd valſchlichen
36v,18 liep choſen.

37r,1 W an tvgent flivzzet vō einē ſo rein̄
37r,2 brvnnē. daz iſt vō goteſ h͛tze. der al⸗lez
37r,3 gvͦteſ vrſprinch iſt. daz ſi einē ede⸗len
37r,4 ſmach behaltē. ſwi verre ſi im⸗mer
37r,5 geflivzzēt. aber ſo ie næh͛
37r,6 dem erſten vrſprinch ie ſterch͛n
37r,7 flvz. vn̄ ie groͤzzer chraft vnd
37r,8 ſvͦzze. Tvgent iſt einſ verſt⸗anden
37r,9 gemvͦteſ. rehtiv oͤrdinvn⸗ge
37r,10 nah dem oͤberiſten gvͦt.
37r,11 Rehtiv tvgent hat nívr die
37r,12 creatvr. die nach got gebildet
37r,13 ſint. ſi hat d͛ engel vn̄ d͛ menſch.
37r,14 Div verſtantnvſſe leret tvg⸗ent
37r,15 der wille enphahet ſi vnd
37r,16 vͦbet ſi vzzen mit den werchē

37v,1 S wer tvgenthaft gert ze w͛den.
37v,2 d͛ flizze ſich daz er an allen

37v,3 ſteten. an allen zeiten. an allen
37v,4 getæten. da er die wile mit vb̄
37v,5 get. die er tvͦn ſol. vn̄ mach ze⸗rehte
37v,6 bedenchen. wi er getvͦ. daz
37v,7 beſte daz er die ſtvnde getvͦn mak.
37v,8 vn̄ di getat die wile voͤlbringē.
37v,9 ſo er beſte mach. vn̄ chan zeglic⸗her
37v,10 wiſe. Beteſt dv. ſo tvͦ ez
37v,11 mit dem flizze. alſ dv dich ver⸗ſteſt.
37v,12 daz dvz nach dinen ſtaten
37v,13 beſte mvgeſt. Izzeſt dv daz
37v,14 tvͦ mit den zvhten. vn̄ inder
37v,15 mazze. alſ ez zimlich iſt. einē
37v,16 gvͦten menſchen. Redeſt dv.
37v,17 daz tvͦ ind͛ hvͦt diner woͤrte vn̄

38r,1 diner ſite alſ daz gvͦt iſt. tvͦt mā
38r,2 dir iht leideſ. lide ez ind͛ diemvͦt.
38r,3 vn̄ d͛ gedvlt. alſ dv ver ſteſt. daz
38r,4 ein tvgentlich menſch tvͦn ſol
38r,5 Biſt dv alein haˡt dich. in allē
38r,6 den zvhten. an allen den din⸗gen.
38r,7 alſ ob dich di lvͤt ſæhen wā
38r,8 dich ſihet got. vn̄ die engel. vn̄
38r,9 din ſelbez gewizzen. haſt dv
38r,10 niht beſvnderſ zetvͦn. ſo den⸗che
38r,11 wa mit dv die wile allerbeſte
38r,12 mvgeſt. nach goteſ wil⸗len
38r,13 an legen. vn̄ verſoͮme daz
38r,14 ſelbe niht. Alſ wirſt dv ſch⸗ier
38r,15 ein gvͦt menſch wā ab͛ gei⸗ſtlich
38r,16 lebē iſt eī tvgētſchvͦl. m͛ke
38r,17 wi mā dar inne lebe od͛ lernē ſvl

38v,1 G eiſtlich leben iſt vō dem
38v,2 heiligen geiſt genamt. d͛
38v,3 ſin oͤrthabe iſt. vn̄ ſin lerær. ez
38v,4 heizzet oͮch da von geiſtlich.
38v,5 von ſiner materre. wan geiſtlicheſ
38v,6 lebenſ vͦbvnge. iſt
38v,7 aller meiſt in dem geiſt. Dæz
38v,8 d͛ wol geoͤrdent ſi. nach deſ
38v,9 oͤberiſten geiſteſ willen. nah
38v,10 ſiner lere. daz iſt got ſelbe. .z.
38v,11 Niman iſt oͮch. noch mach
38v,12 geiſtlich heizzen. nach rehte.
38v,13 der ſich niht dar nach flizzet.
38v,14 zeleben. mit trıwͮen alſ er ſol.

Referenzkorpus Mittelhochdeutsch v2.0 (https://linguistics.rub.de/rem) 9

https://linguistics.rub.de/rem


M405: David von Augsburg, Traktate Diplomatischer Lesetext

38v,15 Der von goͤlde niht wrchen
38v,16 chan d͛ heizzet vmb ſvſt ein
38v,17 goͤltſmít. wan aber niman

39r,1 ein chvnſt gelernen wol chan.
39r,2 ern chvnne. Vn̄ lern die regelen.
39r,3 die dar zvͦ wiſent. vn̄ andē
39r,4 d͛ chvnſt chraft lit. da von ſol
39r,5 man etliche vor regel. e. wiz⸗zen.
39r,6 die zvͦ d͛ geiſtlichen chvnſt.
39r,7 wiſent. vn̄ dar nach. die. andē
39r,8 chvnſt ſtet. Aber wan d͛ vil
39r,9 iſt. da von zelanch wær zeſa⸗gen.
39r,10 d͛ alliv heiligiv ſchrift vol
39r,11 iſt. ſo beſlvͤtze ich dir ſvm͛eli⸗ch.
39r,12 vnder ſiben vor regel. ſw͛
39r,13 die wol gelernt mit d͛ vͦbvnge
39r,14 d͛ werche. Der wirt die and͛n
39r,15 ſelb v͛ſtende. wan ſo er ie fv ͦ rbaz
39r,16 chvmt ſo er ie fvͦrbaz ſihet.
39r,17 alſ d͛ einē berch vf chlimbet.

39v,1 Div erſte vor regel iſt. daz der
39v,2 menſch reſche ſi. ze allen gvͦten
39v,3 arbeiten. d͛ er ſchvldich iſt. vn̄
39v,4 die er wol voll bringen mach zeſín͛
39v,5 zit. Daz er deſ vor vrdrvze.
39v,6 od͛ von tracheit iht lazze. noch vf
39v,7 ſchivbe. noch ez laz lichen vnd
39v,8 vnſlevͤnchlich tvͦ. Diſiv driv dink
39v,9 tvͦnt vnſ grozzen ſchaden. vn̄
39v,10 ſtelent vnſ vil loͤneſ in dem hi⸗mel.
39v,11 ſo d͛ heilige mit im ſelben
39v,12 od͛ mit ſinem boͤten. vnſ manet
39v,13 “ſtant vf bete. arbeit. diene.
39v,14 nim villat. ſwich enthabd ich
39v,15 da vor.” Vn̄ .ſwaz ſoͤlheſ iſt. daz
39v,16 vnſ nvtze wær. oder einem
39v,17 andern not. daz wir iz denne

40r,1 von vrdrvtze vf ſchieben. od͛
40r,2 ez gar verſoͮmen. oder tvͦn wir
40r,3 iz. daz iſt alſo f. .roͮlichen vn̄ alſo
40r,4 vnlvſtlichen. alſ dem von ein͛
40r,5 ſpiſe vnwillet. Daz ſin noh
40r,6 got chein ere hat. noch vnſer
40r,7 gwizzen chein froͮdᵉ da von enphahet.
40r,8 Div gvͦten werch tv⸗gentlichen

40r,9 volbraht ſint d͛
40r,10 aht. daz ſi daz herze er froͮnt. vn̄ dē
40r,11 gedingen chreftigent. Vn̄ di
40r,12 mínne merent. vn̄ die ger⸗vnge
40r,13 enzvndent. ze an dern
40r,14 gvͦten werchen. alſ daz chrvt
40r,15 vn̄ boͮm. Di got alſo geſchvͦf.
40r,16 daz ir iegelichez ſinen ſamē.
40r,17 in im ſelben bræhte. da vō

40v,1 ez ſin geſlæht merte. Daz ſwelke
40v,2 chrvt iſt d͛ foͮle nahen. vnd
40v,3 git boſen ſmach in dem hvſe.
40v,4 Man ſol den lip ziehen. alſ die
40v,5 reſchen knehte. zehant. ſo der
40v,6 herre ſprichet ein wort. ſo ſprīgent
40v,7 ſi zvͦ. vn̄ bereitent ſich ze
40v,8 gehoͤrſam. Si ſchoͮhent oͮch cheī
40v,9 arbeit. noch vroſt noch vngewiter.
40v,10 noch boͤſen wech. noch vnchvnde
40v,11 deſ wegeſ. noch vreiſe
40v,12 deſ libeſ. noch die verre. noch di
40v,13 lenge. d͛ zit. noch mangel der
40v,14 noͤtvrft. Noch varent gemacheſ.
40v,15 vn̄ daz iſt in ein troſt. ſo vil ſi
40v,16 h abent arbeit erliten. ob ez dem
40v,17 herren alſo vil endanch iſt. daz

41r,1 er in niht ſchil tet. vn̄ ſleht. vn̄ mit
41r,2 dem hare. vmb die wende bert.
41r,3 So getan gehoͤrſam. vn̄ ſoͤlich ge⸗dvlt.
41r,4 iſt manigem chloſter knehte.
41r,5 ſeltſæn. die nıwͮan ſelp herren
41r,6 ſint. vn̄ zærtlinge. Ich weiz
41r,7 wol waz ich meine. Hodie meruerunt
41r,8 tales serui qui fugiunt
41r,9 dominus suos. Daz ſprichet zediſen
41r,10 ziten. iſt d͛ kneht die menige
41r,11 woͤrden. die ir herren vliehent.
41r,12 daz ſi niht gehoͤrſam wellent
41r,13 ſin. von ſiechen. vn̄ rehter chrācheit.
41r,14 meine ich niht. der ſol
41r,15 man ſchoͤnen. alſ indeſ not iſt.
41r,16 Daz man ſi e. zit iht erlege
41r,17 vnder der bvrde. an allen dinē

41v,1 werchen wiſ ſnel. daz iſt reſche.
41v,2 ſo wirſt dv vber menſchen ere.

41v,3 geminnet von got. P ro uerbum.
41v,4 der træge d͛ woͤlte dvrch den fr⸗oſt
41v,5 niht eren. da von wirt er
41v,6 zeſvmer betlende. vn̄ man git im
41v,7 niht. Daz iſt alſo betvtet dvrch
41v,8 den froͤſt deſ vrdrvtzen. wolt. der
41v,9 trage niht nach tvgenden werben
41v,10 da mit ſin ſele geſpiſet wrde.
41v,11 vn̄ gechleidet. da von wirt er
41v,12 betlende. ſo d͛ heilige ſvmer
41v,13 chvmt. nach diſer werlt winter.
41v,14 ſo git man im niht. weder
41v,15 friſt zebvͦzze. noch die himeliſchen
41v,16 herb͛ge ſo div gnaden tvr
41v,17 v͛ſperret wirt den verdamten.

42r,1 Div and͛ regel iſt. daz der menſch vnnvtze.
42r,2 gedanche. vn̄ boſe begirde. niht lazze
42r,3 twalmen. chein friſt inſinē herzē. zehāt
42r,4 alſ er ir entſtet. ſo iage ſi vz. Vn̄ ch͛
42r,5 ſich von in. mit allen ſinſ herzen.
42r,6 chreften. wan ſwer den vinden niht
42r,7 vaſte wid͛ ſtet. ſo ſi in dringent
42r,8 ſo werdent ſi ſo chreftich vil ſchier
42r,9 daz. ſi den vint bindent. Vn̄ die bv⸗rch
42r,10 beſitzent. ſo ir lvtzel iſt. ſo vberwindet
42r,11 man ſi aller lihteſtDem
42r,12 ſlangen ſol man daz hoͮbt zemvſchē
42r,13 daz ſint di erſten boͤſen. gedanche
42r,14 da mit er in drīgen wolt. ſo mag
42r,15 vnſ ſin gift niht ertoͤten. Dvrch
42r,16 ein vnwitze wil ein menſch
42r,17 etwenne einem ſchædelichen.

42v,1 gedanche. mit herzen nach lvͦgen
42v,2 vn̄ e. er ſin troͮwe. ſo iſt er da mit
42v,3 verſniden. alſDyna div dvrch
42v,4 fir witze vz giench ſchoͮwen div
42v,5 lant wip. bizdaz ſi Sychem zvkte
42v,6 vn̄ beſlief. Dyna iſt div albær
42v,7 ſele. div vz ir ſelber hvͦt verſtoͤln
42v,8 get mit vnnvtzē gedanchē. dvrch ir
42v,9 virwitze. die zvchet der boſe gelvſt.
42v,10 wærliche vn̄ chrenchet ir ere.
42v,11 Daz iſt die reinen gwizzen.
42v,12 etwenne wert ſi ſich halben
42v,13 wech. vn̄ voͤl gent halben wech
42v,14 alſ d͛ ſieche. d͛ den trinchen nach

Referenzkorpus Mittelhochdeutsch v2.0 (https://linguistics.rub.de/rem) 12

https://linguistics.rub.de/rem


M405: David von Augsburg, Traktate Diplomatischer Lesetext

42v,15 lvͦget. daz im d͛ arzet verboten
42v,16 hat. Etwenne ſint
42v,17 ez niht fleiſchliche gedanche.

43r,1 ez ſint aber itel ere entwerfvnge.
43r,2 daz im daz herze malet. vn̄
43r,3 er ein prelat ſi. vn̄ wi er die
43r,4 vndertan woͤlt berihten. vn̄ nach
43r,5 eren ſtellen. Etwenne ein le⸗rær
43r,6 vn̄ vil lvͤt vor im habe. an
43r,7 bloͤzzem [felde] [etwenne] [ein] wiſſage. vn̄ ſeit iegelichem
43r,8 waz im chvnftich ſi. etwenne
43r,9 ein heilige. d͛ mit worten
43r,10 vn̄ mit werchen vil lvͤt bechert.
43r,11 vn̄ beſtætet daz mit groͤzzen zei⸗chen
43r,12 beidiv lebentich vn̄ toͤter.
43r,13 Etwenne ſtirbet er. vn̄ choͤmēt
43r,14 vil heiligen. vn̄ vil engel. vn̄
43r,15 vnſer herre ſelbe vn̄ fvͦrent die
43r,16 ſele mit loͤbe. inden hoͤhſten choͤr.
43r,17 d͛ noch deſ nideriſten choͮm w͛t

43v,1 iſt. Ich wæne daz die oͤberiſten
43v,2 choͤre alſ hoͤhe ſin. vber die nid͛iſten
43v,3 an den eren. alſ die chvnige.
43v,4 vber die ch nehte. hie ſint. vn̄ liht
43v,5 mer. Etwenne chemphet der
43v,6 betoͤret menſch. in im ſelben.
43v,7 wider etwen mit gedanchen mit
43v,8 zorn. alſ ob man in hin wider
43v,9 anvehte. vn̄ entwrfet im ſelbē
43v,10 einē ſtrit an not. von ſiner vn⸗gedvlt.
43v,11 vn̄ flivhet. da im niman
43v,12 nach iaget. alſ d͛ ſinen ſchat ā
43v,13 vihtet. Etwenne boͮwet er chloͤſter
43v,14 vn̄ mvnſter. vn̄ vil and͛ſ. vn̄
43v,15 malet vil gezierdᵉ oder git gr⸗oͤzze
43v,16 gæbe frivnden vn̄ dvrf⸗tigen.
43v,17 vn̄ zivhet im groͤz

44r,1 gezoͤch nach. da er alein iſt. etwenne
44r,2 hat er groz andaht. vn̄ merchent di
44r,3 lvt wol. vn̄ vinger zeigent vf in.
44r,4 Vn̄ deſ ninder ſich hele. alſo daz mā
44r,5 ez merche. wi dimvͦtich er ſi. mit
44r,6 grozzer heilicheit. Ditze ſint div
44r,7 gemalten abtgot. dív d͛ wiſſage ſach.
44r,8 índē tempel. da billiche niht wā heiligív

44r,9 dinch inne ſin ſolten. Die ver⸗boͤrgen
44r,10 vntvgent andem menſchē
44r,11 malēt ir iegelichiv ir abtgot mit
44r,12 gedanchen. Hoͤhvart von iteler
44r,13 ere vngedvlt von ſtrite. giticheit
44r,14 von richeit vrazheit. von wirtſch⸗efte.
44r,15 vnchvſcheit. von deſ fleiſchez
44r,16 glvſten vr drvtze deſ gvͦten vō
44r,17 allen vnnvtzen dingen. Diſiv

44v,1 abtgot ſol d͛ gvͦt menſch elliv zebrechē
44v,2 vn̄ zeſtoͤren. alſ ezechiaſ tet. vn̄ Ioſiaſ
44v,3 in allem ſinem riche. alſ got geboͤtē
44v,4 hat. inder alten e. Do abraham ſin oph͛
44v,5 bereit het. do choͤmen die voͤgel vn̄ ſazzē
44v,6 dar vf. Vn̄ woͤlten ez frezzen vn̄ vn⸗reinen.
44v,7 do ſchivhet er ſi da von. vnſer
44v,8 opher ſint gvͦtiv werch. vn̄ gvͦt gedanche.
44v,9 vn̄ gvͦt begirde. Die wellēt
44v,10 vnſ di boͤſe bechoͤrvnge vnreinen.
44v,11 di ſvln wir hin ſchivhen zehant.
44v,12 e․ daz ſi vnſ daz opher vnſvbern.
44v,13 Der erſt boͤſe gedanch. daz iſt deſ
44v,14 ſlangen rat der gæhe boſe gelvſt.
44v,15 der dar nach ſlichet. daz iſt ſo loͤſet
44v,16 eva dem ſlangen. vn̄ diſpvtiret mit
44v,17 im. oͤb ſi im voͤlgen wellen. diewile

45r,1 ſi mit gelvſte ringet. Dar nach
45r,2 izzet ſi daz verboͤten oͤbz. ſo daz h͛ze
45r,3 willichlichen nach boͤſen dingen trahtet
45r,4 dvrch gelvſt. vn̄ doch d͛ werche
45r,5 niht voͤlbringen wil. ez wil aber
45r,6 chvrzwile haben mit boſen gedanchē.
45r,7 Dar nach git eva adam daz oͤbz
45r,8 ze ezzen. vn̄ alſo von dem willigē
45r,9 glvſte d͛ gedanche chvmt div verhanchnvſſe
45r,10 d͛ boͤſen werche. da
45r,11 hat eva zwo ſchvlde. daz ſi daz
45r,12 oͤbz æz von deſ tievelſ rate. vnd
45r,13 daz ſi ez oͮch adam gap mit ir
45r,14 ze ezzen. adam hat oͮch zwo
45r,15 ſchvlde. die ſint groz. Daz er
45r,16 even niht wert ir ſvnde. wan
45r,17 er ir meiſter waſ vn̄ ir hoͮbt

45v,1 vn̄ daz er ir voͤlget. daz er iz ſelbe
45v,2 az. daz in got verboten het. Al ſo iſt

45v,3 div erſte ſvnde gweſen. allen ſvnden
45v,4 ein anvanch. vn̄ ein froͤme.
45v,5 Nv hat vnſer h͛re ieſvſ chriſtvſ dē
45v,6 ſlangen andem chrvze vber wnden.
45v,7 vn̄ hat vnſ gwalt gegeben. zetre⸗ten
45v,8 vf di ſlangen. Vn̄ vf allen
45v,9 deſ vindeſ gwalt. daz vnſ niht geſchaden
45v,10 chan. oͤb wir den gwalt
45v,11 niht willichlichen den vinden gebē.
45v,12 wider vber vnſ ſelben. Er mag
45v,13 vnſ oͮch mit nihtiv an vehten. wā
45v,14 mit vnſer ſelbez wafen. mit vnſ͛n
45v,15 gedanchen mit vnſern begirde. mit
45v,16 vnſern liden. mit oͮgen oͤrn mvndᵉ
45v,17 henden fvͦzzen. vn̄ andern vnſer

46r,1 Liden. Lihe wir ſi im ze vnſerm
46r,2 ſchaden. daz ſihet er gern v͛ſagen
46r,3 wir imſ. er mag vnſ niht geſchadē.
46r,4 Div dritte regel iſt. daz der geiſtlich
46r,5 menſch ſpærlichen niezzen. elliv
46r,6 dinch. div der werlt ſint. alſ verre
46r,7 er vor noͤtvrft mach. An ſpiſe
46r,8 an gwande an boͮwe an allen dīgen.
46r,9 Diſe regel lert vnſ vnſer
46r,10 herre ieſvſ chriſtvſ. der ſo vil ni⸗ht
46r,11 haben woͤlt d͛ werlt. daz er
46r,12 ſin hoͮb geneiget. Div werlt iſt
46r,13 ein mvͦlicher Lehnær. ſwer deſ
46r,14 ir iht hat. den læt ſi nimmer gervͦwen.
46r,15 ſi voͤdert tæglichen vn̄
46r,16 ioch willichlichen geſvͦch von
46r,17 im. vo ̄ ſorgen. von angeſten.

46v,1 von mvͦe. von betrahten. vō fremdem
46v,2 nide. wier iz behalte. od͛
46v,3 gebezzer. daz er hat. Swaz im
46v,4 liebez da von geſchiht. oder gelvſteſ.
46v,5 daz iſt alſo d͛ ſlehe von dem
46v,6 toͤrn izzet wan vmb ein chleinez
46v,7 glvſtelin. ſtechent in vier mvedoͤrn.
46v,8 Daz im da mit wol iſt
46v,9 daz iſt da von. daz er niht ſvͦzz͛ſ
46v,10 hat erchant. alſ der nie hoͤnigez
46v,11 enbeiz den dvnchent dvrre holzbirn
46v,12 ſvͦzze. So d͛ menſch ie ſpærlicher
46v,13 nivzzet. d͛ werlt gvͦt vn̄
46v,14 ir glvſt. ſo er ie rinchlicher flivget

46v,15 in die hoͤhe deſ himelricheſ. Da vō
46v,16 ſprichet vnſer herre div warheit
46v,17 “Sælich ſint die armē deſ geiſteſ.

47r,1 wan daz himelrich iſt ir.” die
47r,2 armen deſ geiſteſ. daz ſint die mit
47r,3 willen arme ſint. die niht rich wel⸗lent
47r,4 ſin. die ir ſorgen an got lazzēt
47r,5 der ſi hat geſchaffen. der wil ſi beſor⸗gen.
47r,6 Div helle iſt inder erde. vn̄
47r,7 oͮch daz vegfivr. da brinnent niht
47r,8 inne. wan erde. daz ſint irdiſche [ſvnde] [die] [von] [irdischer]
47r,9 liebe. an chleben. So denne daz
47r,10 fıwͮer ſiner materie ie mer andē
47r,11 menſche vindet. ſo ez ie girlich͛
47r,12 ſich dar an heftetAn dem ez
47r,13 aber niht fvnden [hat] ſiner materie.
47r,14 chein irdiſche girde. der wær
47r,15 inder helle. od͛ in dem vegefırͮe

47v,1 alſ div driv chint in dem babyloniſchē
47v,2 aytoven. ob daz ſin ſolte. daz man dar
47v,3 in an ſvnde fvͦre. wir ſin hie alſ vf
47v,4 einem wege. z einer ſnellen dvrchverte
47v,5 vn̄ wir haben hoͤhe ze ſtigen
47v,6 gein himel. dar zvͦ iſt vnſ der zit
47v,7 vil chvͤrſet. gein dem abentDar
47v,8 vber lagent vnſ die vinde. nach
47v,9 alle zit mit grimme. ſwer nv
47v,10 dar vber. ſich wil vber laden mit
47v,11 ſwærer bvrde. irdiſcher habe. od͛
47v,12 ſich in daz gemach legen wil. den
47v,13 beſtrichet vil liht der vint andē
47v,14 abent deſ toͤdeſ. Alſ den richē in
47v,15 dem ewangilio. der ſin ſtadel witet.
47v,16 daz er deſte mer moͤhte bevahē

48r,1 gvͦteſ vn̄ eren. vn̄ irdiſchez gemac⸗hez.
48r,2 Do er ſich do troͤſte vf vil iare.
48r,3 div er woͤlt hie ſanft leben. do ſpr⸗ach
48r,4 got ze im. “Tvmber an dirre
48r,5 naht. enzvchet man dir din ſele.
48r,6 von dinē libe. aber daz dv geſæm̄t
48r,7 haſt. wem wirt daz.” Alſo ſint al⸗le
48r,8 die hie ſchætzent. vn̄ goteſ niht
48r,9 riche ſint. Din ſchatz iſt ſw⸗az
48r,10 dv lieber haſt. denne ze rehte.
48r,11 die chleinen ſtadel die erreren. daz

48r,12 iſt div notvrft. Di witet d͛ gitige
48r,13 vn̄ boͮwet dem vber flvzze dē
48r,14 chan niman erfvllen. alſ daz abgrvnde
48r,15 dar vmb vallet er ſelbe
48r,16 nach. der in daz abgrvnde boͮwet.

48v,1 Do abraham vn̄ Lot lvtzel viheſ
48v,2 heten. do waren ſi wol mit ein and͛
48v,3 mit minnen. do ir viheſ vil wart
48v,4 do ze wurfen di hirte mit ein and͛.
48v,5 daz ſi ſich mvͦſten ſcheiden. Daz vihe
48v,6 ſint die irdiſche begirde. ſo der
48v,7 vil we[rde] ſo zewerfent di hirten
48v,8 daz ſint die willen. die der begirde
48v,9 hvͦtær ſolten ſin. daz fremde vn̄ vn⸗mínne.
48v,10 Wahſent z wiſchen friᵛden.
48v,11 vn̄ broᵛdern. alſo moht Iacoben vn̄
48v,12 eſavl. div erde niht bi ein ander
48v,13 bevahen. von ir vihe vn̄ ir rich tvͦm
48v,14 vn̄ wrden geſcheiden. Wæren zwei
48v,15 wort niht in der werlt. ſo leb tē
48v,16 die lvͤt gar ein mvͦtichlichen. mit
48v,17 ein ander an allen chriech.

49r,1 “Daz iſt min. vn̄ din.” diſiv zwei wort
49r,2 wærn niht. in d͛ chriſtenheít ze m erſten.
49r,3 Do in elliv irdiſchiv dinch gemein
49r,4 waren. iegelichem. doch alſ er ſin
49r,5 ze noͤt bedorfte. niht nach mvͦtwillen.
49r,6 oder nach glvſte. Da von
49r,7 lepten ſi oͮch alſo einmvͦtichlichen.
49r,8 alſ ob ſi allen nıwͮan ein herze hetē
49r,9 vn̄ ein ſele. Ditze waſ vnſ ein foͤrme
49r,10 frideſ. vn̄ der chriſtenlicher
49r,11 voͤlchomenheit. die hie vf ertriche gedaht
49r,12 habent ze bliben. vn̄ die genvͦget
49r,13 mit der werlt. wunne. di bedvrfen
49r,14 wol ſwie vil ſi ir gehaben mv⸗gen
49r,15 wan deſ iſt dannoch wenich
49r,16 genvͦch. Di aber gerent ze himeliſcher
49r,17 froͮde ze choͤmen. [und] [alle]

49v,1 tage dar wartent ſint. die ſoͮment ſich
49v,2 vn̄ irrent ſich. ſwa ſi ſich mit irdi⸗ſchen
49v,3 dingen vber die rehten noͤtvrft
49v,4 bechvmbernt. Wan ſi chlebent an
49v,5 alſ der lette. vn̄ vnſvͤbernt. vn̄ ſwærent
49v,6 in die vedere. mit dem ſi ſolten

49v,7 ze himel vliegenDaz ſint.
49v,8 Innocentia. vn̄ Diligentia bene
49v,9 operandi. Daz iſt reinicheit an
49v,10 hoͮbt ſvnde. vn̄ fliz gvͦter werche.
49v,11 der mit bvͦzze gewaſchen wirt
49v,12 der iſt oͮch rein. aſpergeſ et cetera.
49v,13 Div vierde regel iſt daz der
49v,14 menſch ſich flizze fridſam ſin. im
49v,15 ſelben. vn̄ den andern fridſam der
49v,16 ſich aber von niman beſwært. der
49v,17 iſt im ſelben fridſam. Wir ſin alſ

50r,1 in einem ſtrite gein den tieveln. vnd
50r,2 gein der werlt. Die tievel mvͦent
50r,3 vnſ innen div werlt vzzen. innen
50r,4 mvͦent vnſ bechoͤrvnge. wider die
50r,5 bedorft wir wider ſtriteſ vn̄ hvͦte.
50r,6 vzze mvͦent vnſ wider wartigiv
50r,7 dinch. vn̄ werch. von dem menſchē
50r,8 da wider bedvrfe wir d͛ gedvlt. ſchiteſ.
50r,9 vf den wir enphahen. die ſchoͤzpoltzelen.
50r,10 ſchærpher worte. vnd
50r,11 etwenne oͮch einen chloͤben ſtreich.
50r,12 mvͦlicher ſite. vn̄ leider werche.
50r,13 Vnſ geſchiht aber diche. alſ den di
50r,14 ſtriteſ vngewon ſint. e ſi den ſchi⸗lt
50r,15 reht fvr gevazzen. ſo iſt in daz
50r,16 tref worden. von ir vnbehende.
50r,17 Alſo iſt vnſ. e. wir vnſ vor vier⸗mezzen

50v,1 heten. ſo ſi wir wunt wor⸗den.
50v,2 von vngedvlt. Swer ſich warnen
50v,3 wil gedvlt. der betrahte vor
50v,4 driv dinch zem erſten. ſo ſol er im
50v,5 fvr ſetzen. mit betrahtvnge. Alleſ
50v,6 daz im mach wider mvͦteſ wid͛varn.
50v,7 an ſchaden an wetagen
50v,8 an arbeit. an ſmæhte. an ſcharphen
50v,9 worten. an herter bvͦzze.
50v,10 an rvgvnge vnſchvldichliche.
50v,11 wan die geſchoͤz gein den man.
50v,12 ſich vor gewarnet hat. div tvͦnt
50v,13 minnern ſchaden.. Man ſol die
50v,14 bvrge boͮwen. vn̄ bervſten. diwılͤ
50v,15 ez noch fride iſt. vn̄ ſol
50v,16 vor dem champhe ſchirmen.
50v,17 lernen. Vn̄ ſol ſich vor wafē

51r,1 e․ daz di vinde zvͦ ſpringen. man
51r,2 mach anderſ wol ſigloͤſ wer den.
51r,3 vn̄ di bvrch v͛lieſen. Ob man ſi⸗ch
51r,4 denne erſte wærnen wil. ſo
51r,5 div noͤt vf dem rvͤkke. lit. Sweſ
51r,6 ſich denne der menſch vor bewiget.
51r,7 ze dvlten wider vert. im daz. ſo dvl⸗te
51r,8 er ez deſt͛ lihter. wider vert ez
51r,9 im niht. ſo iſt er ze andern ziten
51r,10 doch deſte vnerſchroͤchener. vn̄ hat
51r,11 oͮch den loͤn. von dem gvͦten willen.
51r,12 Do chvních Ioſaphat in fríde waſ
51r,13 do boͮwet er ſtete vn̄ veſtent bvri⸗ge.
51r,14 ob in ein vrlivge an gienge.
51r,15 daz er gewarnet wær. Alſo lert
51r,16 vnſ oͮch ein wiſer man. daz wir
51r,17 vnſer mvͦt bereiten vor geī bechorvḡe.

51v,1 Ze dem andern mal. ſol der gvͦte mē⸗ſch
51v,2 vor betrahten wi chlein im daz
51v,3 wider mvͦt chvnne geſchaden. allermeiſt
51v,4 vō wortē. wort ſint ein ſchal ín dē
51v,5 lvften. den d͛ wínt hin fvͦret. vn̄ mvgē.
51v,6 von ir natvr niht geſchaden. der
51v,7 ſich ſelbe da mit niht ſtichet. alſ
51v,8 wenich alſ ein andern ſchal. Da von
51v,9 lazze wir genſe vn̄ ag͛laſtern gein
51v,10 vnſ ſchrien. vn̄ hvnde bellen. vnd
51v,11 ahten. deſ niht. wan ez vnſ niht
51v,12 anderſ geſchaden mach. Ein wort
51v,13 mach mir niht an dem libe geſch⸗aden.
51v,14 diwile ez niht. wan ein
51v,15 wort iſt noch an dem gvͦt. noch an
51v,16 den eren gein dē lvten. Wan ver⸗trage
51v,17 ich ez mit ſenfte. ich bin

52r,1 in dar nach lieber vn̄ werder. denne
52r,2 da vor vn̄ hete ich ez halt ver⸗ſchvldiget
52r,3 mit ſvnden. man wære
52r,4 mir deſte genædiger. ob ich min bereffvnge./
52r,5 oder miner ſvnden itwitze
52r,6 gedvltichliche vertrage.
52r,7 Got iſt mir oͮch deſte vngnædiger
52r,8 niht. ob mir ein menſch ein ſchærph
52r,9 wort hat geſprochen. er iſt mir deſte
52r,10 gnædiger. ob ich ez dimvͦtichlichē lide.
52r,11 Daz niht ſchadet mir an libe no⸗ch
52r,12 an gvͦt. noch an eren. noch an

52r,13 ſele. daz iſt ein toͤrheit ob ich mich
52r,14 ſelben da mit vn nvtz lichen beſw⸗ær.
52r,15 alſ d͛ ſich ze wer wider den
52r,16 wint͛ ſetzet an not. Ze dem dritten
52r,17 male. ſol der menſch den.

52v,1 ſchaden den im ſin vngedvlt erwir⸗vet
52v,2 betrahten. vn̄ von dem nvtze.
52v,3 den div gedvlt bringet. Wan vngedvlt
52v,4 mert ein iegelich vngemach.
52v,5 mit ir bittercheit. vn̄ beſwært die
52v,6 gwizzen. dvrch die ſvnde. vn̄ ergert
52v,7 ander lvͤt. vn̄ machet den
52v,8 menſchen ſelb e vnwer[t] got vn̄
52v,9 den lvten. Da wider div gedvlt
52v,10 liebeit vnſ got. vnd oᵛch den
52v,11 lvten. vn̄ hoͤhᵉᵗ den loͤn. in dem
52v,12 himel. vn̄ nímt di ſvnde. ab vn̄
52v,13 gít den and͛n gvͦt bilde. vnd
52v,14 machet daz h͛ze gervͦwich.
52v,15 Vn̄ vnerſchrochen. gein allen
52v,16 dingen. alſ d͛ in einer gvͦten
52v,17 veſte iſt. d͛ erſchrichet niht

53r,1 Vor dē reiſærn. vn̄ alſ d͛ wol gein dem
53r,2 Wind͛ bewart iſt. dē machet daz vngewit͛
53r,3 niht troͮrich. mach ab͛ dich diſív vorbetrahtvnge
53r,4 alliv niht gehelfē
53r,5 daz daz h͛ze vnbe weget belibe.
53r,6 von vngvlt ſo tvͦ zwei dinch.
53r,7 Swich vn̄ erſteche den zoͤrn. in
53r,8 im ſelben. daz er iht vz ſlahe. vn̄
53r,9 daz hvſ iht brenne. vn̄ di andern
53r,10 oᵛch iht en z vnde. La dir endanch
53r,11 ſin. ob d͛ ber geſtillet iſt. vn̄ het⸗ze
53r,12 in niht an d͛ ſtvnde. einem andern
53r,13 ze leide. vf din ſelbez vreiſe.
53r,14 wan d͛ tobige hvnt bizzet den
53r,15 herren alſ ſchier alſ den fremden.
53r,16 Etliche vnwiſe lvͤt. ſo in div
53r,17 trvͦbſal vergen wil. di ſi habent.

53v,1 vor einem ſmæhen worte. oder
53v,2 von andriv. ſo habent ſi ſích wider.
53v,3 vn̄ bindent. ſi ze h͛zen. daz ſi ir lange
53v,4 gedenchent. Si tvͦnt dem glich
53v,5 d͛ ein ſvht. od͛ einen and͛n ſiehtvͦm
53v,6 hat erliden. vn̄ ſo er zergen woͤlte.

53v,7 ſo machet er mit willen. daz er
53v,8 im lange an haftet. vn̄ di ſieh⸗tvͦm
53v,9 ſint dar nach vil mvͦlich ze⸗bvͦzzen.
53v,10 di alſo lange harrent.
53v,11 Dar zvͦ biten wir vnſern her⸗ren.
53v,12 daz er choͤm zvͦ vnſerm.
53v,13 h͛zen. ſo wir im daz hvſ vor ver⸗rv. .nnen
53v,14 mit vnfride. vn̄ mit
53v,15 vnmínne. Er iſt div minne. vn̄
53v,16 ſwer vnminne haltet in dē h͛zē
53v,17 d͛ haltet goteſ vinde. zvͦ den

54r,1 wil er niht geladet ſín. in eín h͛berge.
54r,2 Sín rvwe ſtat iſt in dē fride. ſw͛ denne
54r,3 mit vnfríde lebet. in deſ h͛tzē mag er
54r,4 niht rvͦwe haben. In pace factus et cetera
54r,5 Diwile wir fride mit vnſ ſelben
54r,6 haben. ſo mag vnſ chein vzzer vn⸗fride
54r,7 niht vil geſchaden. Wir ſvln
54r,8 oͮch den anderē fridlich ſin. alſ wir
54r,9 deſ vnſ ſælben geren. wan ez iſt dē
54r,10 heiligen geiſt beidenthalben getan.
54r,11 ſwenne dv in vz dinen herzen
54r,12 tribeſt. mit vnminne. oder vz
54r,13 eineſ andern herzen. betrvͦbende
54r,14 in an reht. Ietwederz iſt ſin
54r,15 hvſ. vn̄ ſin woͤnvnge. Da von
54r,16 verſtoz den wirt niht vz ſiner
54r,17 herberge. ob dv gerſt. daz er dich

54v,1 deſ himeliſchen heimodeſ iht v͛ſtoͤzze
54v,2 Div fvnfte regel iſt daz der gvͦt
54v,3 menſch. alle zit ſi in einem gvͦtlichen
54v,4 ernſt. alſ der ſich ſenet nach
54v,5 liebe. Da mit enphlivhet er vil
54v,6 ſchaden. an v͛laz zenheit. an iteler
54v,7 froͮde. an chlvter worten. an ſpoͤtte
54v,8 an mvͦz zig er rede. an vn nvt⸗zen
54v,9 mæren. an vrteilen an chivel worten.
54v,10 Vn̄ an andern ſac⸗hen.
54v,11 d͛ ein ſenigez h͛ze an iſt.
54v,12 wan ez mit ſinem geſchafte al⸗ſo
54v,13 beheftet iſt. daz ez der andern
54v,14 chlein war nimt. alſo ſprichet.
54v,15 vnſer herre ieſvſ chriſtuſ. “Sæ⸗lich
54v,16 ſínt die chlagendē. od͛ die ſenígē. wā
54v,17 ſi w͛dent getroͤſtet.” vn̄ wā er daz weiz.

55r,1 daz vnſ ſene alſo nvtze iſt. Dar
55r,2 vmb hat er vnſ alſo vil materie
55r,3 geben. chlage vn̄ ſenvnge. beidiv
55r,4 vmb vnſ ſelben. vn̄ vmb ander
55r,5 lvͤt. vn̄ vmb vnſer herren.
55r,6 Vmb vnſ ſelben. vmb die ſvnde
55r,7 di wir getan haben. vn̄ noch tæglichen
55r,8 wider got tvͦn. Vmb die
55r,9 gebreſten. die wir haben an tv⸗gendē.
55r,10 an gnaden. an. gvͦten wer⸗chen.
55r,11 vmb den iamer. daz wir hie
55r,12 in diſen ellende. vnſerm herren.
55r,13 ſo fremde. vn̄ ſo verre ſin.
55r,14 Vmb daz. daz noch in zwivel
55r,15 iſt. ob wir immer ze dem himel⸗riche
55r,16 choͤmen ſvln. Wer moͤht
55r,17 deſ niht erſchrichen. aller meiſt.

55v,1 ſit wir daz gehort haben. vn̄ oͮch geſehē wie
55v,2 gvͦt lvte verchert ſínt. vn̄ v͛vallē. Swa ab͛
55v,3 die richen. von hvnger ver derbent. waſ
55v,4 troͤſteſ mvgen. die da haben. die gar
55v,5 bloͤz ſint. aller tvgende hordeſ Vmb
55v,6 ander lvͤt haben wir oͮch ze chlagē.
55v,7 vmb ir armvͦt. vn̄ vmb ir ſiehtvͦm.
55v,8 vmb ir vngemach vn̄ aller meiſt
55v,9 vmb ir ſvnde. Wan chlagent
55v,10 ſich die ſelbe. vn̄ troſte vnſínne ſchvlt.
55v,11 ſwen man ze dē galgen fvͦret. hat
55v,12 der ſinen ſpoͤt da von waz tvtet
55v,13 daz. wan grozzen vnſin. vn̄ toͤb⸗ſvht.
55v,14 Die ſint deſte mer z erbar⸗men.
55v,15 wan erbarmeten ſi ſich ſel⸗be
55v,16 vber ſich. ſo moͤhte ir rat w͛⸗den.
55v,17 Aber wan ſi ir toͤbſvht.

56r,1 niht erchennent ſo be libent. ſi alſo
56r,2 in dem toͤde vmb vnſern herren.
56r,3 ſvln wir oͮch chlagen die grozzen
56r,4 marter. die er an ſin ſchvl⸗de
56r,5 fvr vnſ erliten hat. wan div
56r,6 waſ an mazze. vn̄ vber menſchlich
56r,7 verſtantnvſſe. vn̄ vber
56r,8 d͛ natvr aht. die leit er von vnſern
56r,9 ſchvlden willichliche. Dar
56r,10 nach daz der lvtzel iſt. di im
56r,11 der ſelben marter danch wizzē.
56r,12 alſ die ſvndær. vn̄ dar vber. daz

56r,13 ſi im ſo vil ſmacheit. vn̄ laſt͛ſ
56r,14 erbietent. mit ſvnden. vn̄ die
56r,15 aller meiſt. den er di groͤſten
56r,16 ere vf der erde erboͤten hat.
56r,17 vn̄ den er ſich ſelben. vn̄ ſin ere

56v,1 vf ir trıwͮe bevoͤlhen hat. alſ ſvmelich
56v,2 chriſten lvͤte vn̄ daz er
56v,3 noch niht ſiner gvͦt vergizzet
56v,4 vf bezz͛vnge. dar nach waſ er ſcheltwort
56v,5 lidet. vn̄ ſin reínſtív mvͦt͛ . vō dem
56v,6 verflvͦhten voͤlche. Den vngeſla⸗hten
56v,7 ivden. von dem blinden hei⸗den.
56v,8 vn̄ noch lidende wirt. von
56v,9 verdamten cherzen. die den rehten
56v,10 gloͮben vercherent. Vn̄ di
56v,11 toͤr ahten lvte ver leitent. na⸗ch
56v,12 in zeder helle waz iſt
56v,13 itelz lachen. vn̄ mit vnnvtzen
56v,14 woͤrten. zit flieſen. alſo
56v,15 daz waz zer dem fıwͮer. alſo
56v,16 iſt v͛laz zenheit. der andaht.
56v,17 Iedoch ſol der ernſt getem⸗pert

57r,1 ſin. daz ez ein ſene ſi. niht
57r,2 ein grimme. Grimme iſt ſwinde.
57r,3 mit der angeſiht. ſchærf mit
57r,4 den woͤrten. vner bærmich mit
57r,5 dem herzen. Er iſt gæhe ze
57r,6 ar quam. bereit zervͦgen. im iſt
57r,7 vrdrvzzich von got lieplichen.
57r,8 choͤſen ze reden. od͛ zehoͤren. frem⸗de
57r,9 tvgent ſint. im vnſvͦzze er
57r,10 irret di minne. an dem herzen.
57r,11 Der geiſtlich ernſt get den míttern
57r,12 wech. zwiſchen der itelch⸗eit.
57r,13 vn̄ der vnge oͤrdonter troͮricheit.
57r,14 vn̄ hal tet daz herze in
57r,15 an daht. gein got in minne
57r,16 Gein den menſchen. in zvhtē.
57r,17 an im ſelben. in gedvlt gein

57v,1 vngemache inſchvhe gein alten ſvd̄en.
57v,2 in verſ mæhte iteler eren.
57v,3 in girde got zebvͦzzen. Vn̄ nach
57v,4 ſinem willen. dvrǣh tichlichen. ze
57v,5 leben. vn̄ die wile nvͤtzlichen an
57v,6 zelegen. Qui timet deum nihil

57v,7 negliget. d͛ got fvrhtet. d͛ iſt an
57v,8 nihtiv. verſvͦmich. Div ſehſte re⸗gel
57v,9 iſt dimvͦt. an allen dingen.
57v,10 an dem ſinne. andem willen. an⸗dem
57v,11 gedanche. an den woͤrten.
57v,12 anden ſiten. an der vͦbvnge der
57v,13 werche. an dem gwande. an dem
57v,14 boͮwe andem hvſ gervſte. Dimvͦt
57v,15 ſol gemalet ſin. an allen deſ gvͦten
57v,16 menſchen ſiten. vn̄ werchen.
57v,17 alſ ein riter deſ ſchilt iſt. an

58r,1 allē ſinē waffen gezivge. gemalet vn̄
58r,2 geſníten. diemvͦt iſt vnſerſ h͛rē waffē.
58r,3 daz er fvͦrt indirre werlt. do er den
58r,4 champh fvr vnſ vaht. gein dem
58r,5 tievel mit dem toͤde. Swer ſinſ
58r,6 wafenſ niht tragenſ wil. der
58r,7 v͛loͮgent ſin zeinem h͛ren. vnd
58r,8 wan er niht wil ſin riter ſin.
58r,9 ſo wirt im oͮch ſineſ ſoͤldeſ niht.
58r,10 Daz iſt ſin heiliger geiſt. den
58r,11 er git. den di im geſtent ſtriteſ.
58r,12 wider den tievel. vn̄ wider elliv
58r,13 ſiniv werch. daz ſint ſvnde.
58r,14 Ditze wafen hiez er vnſ ne⸗men.
58r,15 zeinem h͛re ziechen.
58r,16 vnſer herzog. ieſvſ chriſtvſ. do
58r,17 er ſprach. “Lernt von mir

58v,1 wan ich ſenftmvͦt bin. vn̄ diemvͦtigez
58v,2 herzen. ſo vindet ir rvͦwe
58v,3 ivren ſelen.” Alſ der ſtein nimm͛
58v,4 eben gelit. diwile er chnvͦre hat.
58v,5 vn̄ bvhel. ſi werden e. her abe ge⸗billet.
58v,6 Alſo gewinnet daz h͛ze.
58v,7 nimmer rehte rvͦwe. edaz die
58v,8 chnvr. der vber mvͦt. gar her [abe] gebillet
58v,9 wer den. beidiv mit eigem
58v,10 flizze. vn̄ mit vzzerm nider drv⸗chen.
58v,11 Vn̄ aller meiſt mit d͛ oͤlvn⸗ge
58v,12 deſ heiligen geiſteſ gnaden.
58v,13 Wan dem herzen iſt. alſ dem
58v,14 wallendem haven. d͛ vber ſich vz
58v,15 dem haven vvallet. ſo ſin dannok
58v,16 ein gvͦteil lær iſt. Givzzet man
58v,17 ein wenich oͤleſ dar in. ſo ſitz et

59r,1 der waſ nid͛ . vn̄ wallet ſenftichlichē. ſwie er
59r,2 doch mer hitze habe in im. denne da
59r,3 vor von deſ oͤleſ chraft. Alſo iſt daz
59r,4 hertze. vngervͦwet. vn̄ wehet vz im ſelbē.
59r,5 mit hohvart. ſwi ez doch itel ſi. vnd
59r,6 lær tvgende. Wurde ez aber begoͤzzen
59r,7 mit dem ſmalze. oder mit
59r,8 dem oͤle. deſ heiligen geiſteſ. ſo ſæzze
59r,9 er nider mit dimvͦt. vn̄ het ſ͛tcher
59r,10 hitze. minne vn̄ gervnge.
59r,11 zegot. doch mit mer ſenft. Driv
59r,12 dinch manent vnſ zeder diemvͦt.
59r,13 vnſer nider. d͛ heiligen hoͤhe. allermeíſt.
59r,14 vnſerſ herrē. vn̄ hoͤchv͛te.
59r,15 ſchade. vn̄ ir vng anch eít vnſer
59r,16 nider. di ſehe wír an dem libe
59r,17 vn̄ an dem geiſt. Der lip iſt vō

59v,1 erde. vn̄ wirt von ſwachen dingē
59v,2 vn̄ wirt zeſ wachen dingen. Alſ
59v,3 vnſ di toten zeigent. wan daz ſi
59v,4 ſint. daz werden wir. an wan
59v,5 gwiſlichen. vn̄ vil liht ſchierer
59v,6 denne wir wænen. Daz wir
59v,7 iez vͦ ſin. daz iſt vngæbe. ein miſthoͮffe.
59v,8 der von hoͤrbe iſt. vn̄ oͮch
59v,9 miſt in im. behaltet. ein vrſpr⸗inch.
59v,10 alleſ vnflateſ. der zeallen
59v,11 ſteten vz divzzet. ein ſvht br⸗vnne.
59v,12 vz zen ein gemaltiv hoͤrlade.
59v,13 innen ein fvͦler ſchant⸗hoͤrt.
59v,14 Einen iegelichen boͮm.
59v,15 chivſet man bi ſiner frvht. wi
59v,16 edel er ſi. alſo ahte ein ieglich
59v,17 menſch ſineſ libeſ edel. bi ſiner

60r,1 frvht. waz von im wahſ. vn̄ vō
60r,2 im fliezze. vn̄ ſmeche. vn̄ rvͦme
60r,3 ſich deſ alſ er welle. vn̄ mvͤge ich
60r,4 gan im aller eren wol. Svͤmlik
60r,5 boͮm treit mvͤſcat oͤbz. ſvͤmlich
60r,6 balſem ſaf. ſvmlicher zimin ſmach.
60r,7 dar nach vn̄ ſin aht iſt. den geliche
60r,8 ein ieglicher ſinen lip. An d͛ ſele
60r,9 ſo merchen diſiv dinch. waz wir
60r,10 vbelſ tvͦn. mit den dingen. div
60r,11 vnſ got v͛boten hat. vn̄ gvͦteſ verſoͮ men
60r,12 div er vnſ geboten hat.

60r,13 So wir daz allez erfvllet heten.
60r,14 daz wær chlein gein den dingen.
60r,15 div er vnſ geraten hat. div ſint
60r,16 aber alſ ein boͤne gein einem
60r,17 berge. Da wider vn̄ er vmb

60v,1 vnſ verdient hat. vn̄ da wider. vn̄
60v,2 [er] [w]ert wær. daz man in minnete.
60v,3 vn ̄ erte vn̄ im diente. Sit wir dēne
60v,4 deſ chleinſten. alſ vil v͛ſoͮmen.
60v,5 deſ wir niht behalten. ſo endvrfe
60v,6 wir vnſ niht hoͤhe rvͦmen. vnſer
60v,7 gvͦtæt. Dennoͤch daz chlein. daz
60v,8 wir behalten. daz iſt vnſer niht.
60v,9 ez iſt vnſ gelihen. von goteſ gnaden.
60v,10 vn̄ mvͦzzen rede da von gebē
60v,11 Ob wir di ver lihen gnade wirdich liche
60v,12 enph angen. haben. vn̄
60v,13 getrıwͮelichen gevͦbet haben. ze
60v,14 wͦcher. oder ob wir ſi inder erde
60v,15 ver boͤrgen haben vn̄ erwaffelt
60v,16 Daz iſt ob wir die gnade gvͦt͛
60v,17 werche. dvrch deſ libeſ Liebe

61r,1 mit tracheit v͛ſoͮmet haben.
61r,2 Dar zvͦ daz ſelbe. daz wir tvͦn
61r,3 ſvln. daz iſt alſo wrmich. vō
61r,4 ſlewicheit. von vrdrvtze. von
61r,5 mvrmelvnge. vō iteler ere. vō
61r,6 gliſenheit. vō and͛n vntvgent.
61r,7 Daz wir vnſ ſin wenich mv⸗gen
61r,8 gervͦmen. vō d͛ warheit
61r,9 vn̄ daz vnſ noͤter iſt nach gn⸗aden.
61r,10 gein got zedingen. vmb
61r,11 vnſer ſlebicheit. denne nach
61r,12 hoͤhem loͤn. W an wil er vnſ͛
61r,13 gvͦtæt nach rehte an ſehen. ſo
61r,14 iſt ſi wirdiger pine denne
61r,15 loͤbeſ od͛ loneſ. dar zvͦ ſi wir
61r,16 blint. d͛ v͛ſtantnvſſe. vnſtæt
61r,17 an der geh vͤgede. chranch an
61r,18 dem gloͮben. [a]rm an allen

61v,1 tvgenden. geneigich gein
61v,2 ſvnden. bloͤde gein den bech⸗orvnge
61v,3 Swo wir aber behvͦt
61v,4 ſin. von etlichen ſvnden.
61v,5 daz iſt niht von vnſer frvͤmcheit.

Referenzkorpus Mittelhochdeutsch v2.0 (https://linguistics.rub.de/rem) 26

https://linguistics.rub.de/rem


M405: David von Augsburg, Traktate Diplomatischer Lesetext

61v,6 ez iſt lvterliche. da von daz got
61v,7 der bechoͤrvnge niht geſtatet.
61v,8 gwalteſ vber vnſ. V n̄ daz er di
61v,9 vrſache der ſvnden. von vnſ
61v,10 hat gefre[m]det. ez vallet manich
61v,11 menſch in ſvnde .n. den wir ſer
61v,12 dar vmb vrteilen. het wir die
61v,13 ſelben vrſache zeſvnden gehabt.
61v,14 wir wæren liht tieffer gevallē
61v,15 Lihte valle wir. mvͦlich ch oͤm
61v,16 wir wider vf. alſ der betteſieche.
61v,17 An alle di freiſe. di vnſ wid͛varn
61v,18 mach. vor vn̄ oͮch nach.

62r,1 dem toͤde. an libe an ſele. Div ſorge ma⸗ge
62r,2 vnſ oͮch nider drvchen. vn̄ dimvͦ⸗tigen.
62r,3 oͤb wir ſi an ſehen wellen.
62r,4 Der heiligen hoͤhe dimvͦtiget vnſ
62r,5 ſo wir ſehen ir tvg ende. vn̄ ir
62r,6 dvrnæhticheit. voͤlbrahticheit.
62r,7 gein vnſer vngancheitDaz wir
62r,8 gein in ſin an tvgenden. alſ die
62r,9 hæv ſchrichen. gein den riſen.
62r,10 daz vnſ daz vngloͮbich iſt zechoͤrn
62r,11 daz ſi anden werchen voͤlbrahten.
62r,12 Vn̄ daz die ſæltſan ſint. vnd͛
62r,13 gvͦten lvͤten. div nıwͮan dar ge⸗ſehen
62r,14 mvgen. mit der v͛ſtant⸗nvſſe.
62r,15 da ſi waren mit d͛ war⸗heit.
62r,16 Mihi autem nimis honorificati sunt amici tuis deus etc.
62r,17 vn̄ daz waſ an liden. an tvͦn
62r,18 an haben. tvgentlichiv dinch.

62v,1 vn̄ heilicheit. ab͛ goteſ erchant⸗nvſſe.
62v,2 div dimvͦtiget vb͛ elliv dinch.
62v,3 ſo man ſeín e hohe an ſihet. vn̄
62v,4 ſin vber magenchraft. Div iſt
62v,5 vber elliv dinch. div ie wrdē.
62v,6 tv ſent ſtvnde hoͤher. vn̄ mic⸗heler.
62v,7 denne ein ſivrn oͮge.
62v,8 gein toͮſent werltē mit allē
62v,9 daz dar inne iſt. vn̄ dar vf mit
62v,10 himel vn̄ mit erde. Magnus
62v,11 dominus et etc. wi mach ſich ein aſc⸗hen hoͮfelin.
62v,12 gein dem vf ge⸗rihtē.
62v,13 mit hoͤchvart vor dem
62v,14 himel. vn̄ erdᵉ bidement. gein
62v,15 ſinem ewigē h͛tvͦm. Trvch

62v,16 dich nider ſtoͮbelin daz dv iht
62v,17 gar zeſtiebeſt. wan got wid͛ſtet
62v,18 den hoͤhvertigen. vn̄ git

63r,1 den diemvͦtigen ſin gnade. Der
63r,2 hoh verte ſchade manet vnſ [ze] di⸗mvͦt
63r,3 vn̄ oͮch ir vngancheit. ſwa
63r,4 ſi ſich zvͦ miſchet. daz machet
63r,5 ſi got wide͛ zæm. ſwi gvͦt ez vzz en
63r,6 ſchine. daz er ſin niht danchet.
63r,7 wan mit pine. Got richet oͮch
63r,8 chein ſvnde. alſo ordenliche. beidiv
63r,9 in dirre werlt. vn̄ in en͛ alſ
63r,10 hohvart. ſi machet dē m̄ſchē got
63r,11 wid͛ zæm. vn̄ den lvtēGevallet
63r,12 mir eineſ menſchē w͛ch wol.
63r,13 daz ich gebez z͛t wirdᵉ. vn̄ ein
63r,14 froͮdᵉ indem herzen dar zvͦ han.
63r,15 wirdᵉ ich deſ an im innen daz
63r,16 er im ſelbē da vō gevellet. vn̄ daz
63r,17 er gert oͮch den and͛ wol gevallē.
63r,18 zehant ſo erliſchet mir min

63v,1 froͮde. die ich vor gein im gehabt han. vn̄
63v,2 bezzervnge mínez hertzen. alſ der indē
63v,3 wallenden haven. ein chaltez waz⸗zer
63v,4 in givzzet. Alſ daz wiroͮch
63v,5 ſinen edelen ſmach. flivſet. ſo ez
63v,6 flame git. alſo flieſent gvͦtiv w͛ch
63v,7 gvͦtiv werch. ir tvgende ſmach
63v,8 ſo ſi itel ere. da zvͦ gemiſchent
63v,9 mit willen. Si adhuc hímí⸗nibz
63v,10 placerem et placere que⸗rerem
63v,11 Christi ſeruuſ non eſſem.
63v,12 Daz ſprichet ſande pauluſ “wolt
63v,13 ich noch den lvten gevallen. ſo
63v,14 wær ich niht deſ heiligen ch⸗riſteſ
63v,15 chneht.” Itel ere iſt ni⸗ht
63v,16 nıwͮan ein betroͤgener
63v,17 wan. daz den torahten mē⸗ſchen
63v,18 dvnchet er ſi deſ er

64r,1 niht iſt. alſ dem troͮmet. wi er
64r,2 zewirtſcheften geladen ſi. ſo er
64r,3 denne zvͦ ſiht. ſo lit er hvngerig͛
64r,4 indem bahte. vn̄ wan er denne ſich
64r,5 ſelben betrivget. mit valſchen
64r,6 wæn. ſo betrivget er oͮch and͛ lvͤt

64r,7 an im. Daz er mvͦtet. daz man
64r,8 in habe. baz denne er iſt. vō d͛ warheit.
64r,9 Daz iſt deſ tievelſ ſvnde. alſ
64r,10 vnſer h͛re ſprichet. daz er in der
64r,11 warheit niht beſtvͦnde. vn̄ er ein
64r,12 lvgnær iſt. von anegenge. ſineſ
64r,13 valleſ. Daz er wænt ſin. deſ er
64r,14 niht iſt. er wænt ſin hoͤh͛ dēne
64r,15 er iſt. Da vō ſetzet er ſich wider
64r,16 got. alſ ob er im giheven mv ge
64r,17 vō ſiner itelen betrogēheit. niht
64r,18 vō d͛ warheit. Da vō heizzet hoͤhvart

64v,1 an vanch. aller ſvnden. wan
64v,2 ſæhe ſich d͛ menſch reht an. waz
64v,3 er iſt. gein dem. wider den er ſi⸗ch
64v,4 ſetzet. ſo er ſvndet. er getoͤrſt
64v,5 ez nímmer geleben. hoͤchvart
64v,6 iſt oͮch dar an betroͤgen. ſi wænet
64v,7 dike man lobe ſi. ſo man ir ſpoͤt⸗et.
64v,8 vn̄ flivſet d͛ torſche menſch
64v,9 vil arbeit. dvrch lop. vn̄ dvʳch ere.
64v,10 vn̄ enweiz dannoch niht. ob in
64v,11 di lvͤt. dar vmb loͤben. wellen.
64v,12 o d͛ v͛ſmæhē. wan daz ſtet an ir
64v,13 gnadē. Vn̄ loͤbe iſt diche nıwͮā
64v,14 ein vienen. vn̄ ein valſchez liepchoͤſen.
64v,15 deſ in vmb daz h͛ze niht
64v,16 iſt. Daz man aber di richen eret.
64v,17 da meint man ſi niht mit. mā
64v,18 meint ir phenninge. vn̄ daz

65r,1 man gabe vō in gewartet. Swē⸗ne
65r,2 ab͛ man denne v͛wartent hat
65r,3 ſo iſt ir ere chlein. alſ di hvnde
65r,4 vn̄ di gere. di dem aſe nach zieh⸗ent.
65r,5 ſwenne aber ez gar venoͤ⸗men
65r,6 wirt. ſo laz zent ſi ez ligē
65r,7 doͤrren Sælich iſt d͛ ſin ere. d͛
65r,8 warheit bevilhet. niht dē wǣ
65r,9 wan div war heit iſt. daz wir
65r,10 boͤſe ſin. vn̄ gvͦteſ niht vō vnſ
65r,11 ſelben haben. nıwͮan ſvnde V n̄
65r,12 vnſer vbel tæte. iſt gar vbel. vn̄
65r,13 vnſer gvͦtæt. iſt niht lvt͛. gvͦt.
65r,14 vnſer herre iſt alſo milte. daz
65r,15 in alſo wol [lustet] zegeben. vil gnadē.
65r,16 dem menſchen. alſ er ſelbe gvͦt

65r,17 iſt. irrent in vnſer hoͤch vart.
65r,18 Sit wir d͛ alſo vil haben. ingr⸗oͤzzer

65v,1 armvͦt. wi vil wrdᵉ ir dē⸗ne.
65v,2 ob wir richer wærē. Swaz
65v,3 got dvrch ſiner gvͦt eren. gna⸗den
65v,4 git. di ſtilt im vnſer hoͤchvart.
65v,5 vn̄ verchoͮffet ſi vmb ein
65v,6 helbert. valſcher eren. deſ mvͦzze
65v,7 wir engelten. Div ſibent
65v,8 regel iſt. daz man daz herze
65v,9 alle ſtvnde ze goͤ t fvͦge. vn̄ in al⸗le
65v,10 zit vor deſ h͛zen oͮgen habe. mit
65v,11 an daht. alle zit ſin wir inſi⸗nem
65v,12 herze. da von iſt daz billich.
65v,13 daz wir im gelten. nach vn⸗ſern
65v,14 ſtaten. die groͤzzen liebe.
65v,15 die er gein vnſ hat. Ez andet
65v,16 ein hvndelin. ſo ez ſinē chvndē
65v,17 an ſihet. ob er ſin chein wær
65v,18 tvͦt ez iſt ein grozziv vnzvht

66r,1 ſo d͛ herre mit ſinem chneht iht
66r,2 ahten wil. ob er im denne den
66r,3 rvche cheret. alſo iſt daz ein vn⸗trıwͮe.
66r,4 ſo got mit vnſ gern ſin
66r,5 gnade zeígete. vn̄ daz wir deſ
66r,6 endeſ niht ſehen wellen. noch
66r,7 ſin chein war tvͦn. vn̄ tvͦn im
66r,8 deſ niht ſtatDaz er vnſ ſin heimliche
66r,9 er zeige. vn̄ ein wile bi
66r,10 vnſ rvͦwe. deſ rvͦwe iezvͦ ſæltſæn
66r,11 iſt vf erdᵉ. er mag ab͛ noch
66r,12 chlagen alſ wilent “Deſ mēſchē
66r,13 ſvn hat niht. da er ſin hoͮbte
66r,14 geneige. ze fridſamer rvͦwe.”
66r,15 ein ander ſache iſt. war vmb
66r,16 wir in. alle zit vor vnſ habē
66r,17 ſvln. wir haben niht gvͦteſ
66r,18 von vnſ ſelben. deſ vnſ noͤt

66v,1 wær. nıwͮan alſ ez vnſ alle zit vō
66v,2 im flivzzet. Dar vmb bedvrfe
66v,3 wir. daz wir alle zit im wartē
66v,4 gein d͛ gnadē hant. alſ daz chint
66v,5 ze der mvͦter. vn̄ alſ div raͤbelin
66v,6 indem neſte. Div den mvnt
66v,7 alle zit offen habent. gein dē

66v,8 himel troͤre. diewil ſi noch niht
66v,9 gevidert ſint. vn̄ rvͦffent nach
66v,10 ir ſpiſe. So daz venſter v͛ſchoͤben
66v,11 iſt. ſo en mach d͛ ſvnne ſchī
66v,12 niht dar in frilichen gefliezzē.
66v,13 ſo iſt daz hvſ chalt. vn̄ vinſ͛t.
66v,14 alſo geſchihet vnſ. ſo wir daz
66v,15 venſter d͛ gehvgde. verrvnnē.
66v,16 mit irdiſchen ſchvbelen vzzerſ
66v,17 geſchaftez. vb͛ flvzzichlichen.
66v,18 So en mach d͛ ware

67r,1 ſvnne ſchin. in vnſ͛ herze miltechlichen
67r,2 fliezzen. vn̄ troͤſtlichen.
67r,3 wan im d͛ flvz ganch
67r,4 verleit iſt. daz er wed͛ daz li⸗eht.
67r,5 d͛ lvtern erch antnvſſe.
67r,6 noch d͛ hitze d͛ goͤtlichen lieb.
67r,7 da in giezzen machDa von
67r,8 beſtet ez vinſter. von vnv͛ſtandenheit.
67r,9 vn̄ vō chleiner
67r,10 lieb. In stat ipse post parien⸗tem
67r,11 nostrum. div ſvnne. iſt ir
67r,12 ſchineſ milte ſwa ſi niht ir⸗re ſaleſ
67r,13 hat. von and͛n dingē.
67r,14 vn̄ da man ir den wech niht
67r,15 v͛ſetzet. Div dritte ſache iſt.
67r,16 dar vmb wir daz gemvͦt. zvͦ
67r,17 got ſvln fvͦgen. allez daz in der
67r,18 werlt iſt. daz iſt vnſtæt. vn̄ vn⸗rvͦwich

67v,1 Da von vindet daz h͛ze
67v,2 niht. da ez an rvͦwe. nıwͮan an
67v,3 got alin. div ſele iſt nach got gefoͤrmet.
67v,4 vn̄ gebildet. da von mak
67v,5 ſi vf cheinen and͛n dinge. rvͦwen.
67v,6 wan vf ir eigēlicher foͤrme da ſi
67v,7 vf gebræchet iſt. alſ ein inſi⸗gel
67v,8 vf ſinem ſtemphel. Swaz
67v,9 d͛ menſch and͛ſ ze ahten hat. den⸗ne
67v,10 von got. daz iſt d͛ gwizzen. eī
67v,11 vnrvͦwe. vn̄ d͛ g͛vnge[genvͦge]t da mit.
67v,12 niht. ſwi gvͦt ez and͛ſ ſchinet.
67v,13 alſ der vneben lit. der chan ni⸗ht
67v,14 wol geſlafen. vn̄ windet
67v,15 ſich hin vn̄ her. wider v[o]n vnrvͦwe
67v,16 alſo gert daz h͛ze. allez
67v,17 einſ andern. ſwi gvͦt daz iſt.

67v,18 da ez mit bekvͤmb͛t iſt. diewile

68r,1 ez an got niht haftet mit
68r,2 rvͦwe. “Martha martha. dv biſt
68r,3 ſoͤrchſam. vn̄ wirſt betrvͦbet.
68r,4 vmb manigiv. aber eineſ deſ
68r,5 iſt noͤt. Maria hat daz beſte
68r,6 teil. erwelt. daz ir niht benomē
68r,7 wirt.” daz eine deſ da
68r,8 noͤt iſt. daz iſt an got rvͦwē.
68r,9 daz iſt daz beſte teil. daz der
68r,10 reinen ſele niht benoͤmen
68r,11 wirt ewichliche. ſo diſiv mā⸗gen
68r,12 dinch ende habent. da mit
68r,13 wir nv betrvͦbet ſin. in diſer
68r,14 werlt. Si betrvͦbent vnſ wā
68r,15 ſi ſint den chranchen ein vrſach.
68r,16 betrvͦbvnge. vn̄ nídeſ
68r,17 vn̄ gitticheit. Si ſint oͮch dē
68r,18 gvͦten ein trvͦbe.

68v,1 vr drvtzeſ. vn̄ vn mvͦzze. daz ſi
68v,2 da mit vngern. beheftet ſint.
68v,3 vn̄ ſin geraten gar niht mvgē.
68v,4 Di heiligen betrvͦbent ſi oͮch. w⸗an
68v,5 in div lvter v͛ſtantnvſſe. d͛
68v,6 himeliſchen chlarheit. da mit
68v,7 trvͦber iſt. diwile ſi hie da mit
68v,8 gevangen ſint. in diſem toͤtlic⸗hen
68v,9 libe. Niman ſol ab͛ wænen
68v,10 daz d͛ vmbeſweich irdiſcher.
68v,11 gedanche wid͛ ſi. denne geiſtlich͛
68v,12 betrahtvnge. Da von daz
68v,13 vnſ vnnvtze gedanche manichvaltichlich͛
68v,14 zefliezzent. denne
68v,15 die gvͦtē. vnſ iſt alſ di in einem
68v,16 engen tællin. erzoͤgen ſint. vn̄
68v,17 nie wite geſahen die wund͛t
68v,18 wi den witen lan den ſi. da

69r,1 man ze ende niht geſehē chā.
69r,2 von d͛ wite. Wir ſin indiſen ertrvnch
69r,3 gewarfen. vn̄ wizzē
69r,4 niht. daz div erdᵉ. daz chleinſte
69r,5 ſtvche iſt. d͛ werlt. vnd͛ den
69r,6 elementen. So iſt diſiv ge⸗ſihtlich
69r,7 werlt vil chleiner. vn̄
69r,8 vntivrer. denne div geiſtlich

69r,9 werlt. wan da iſt. div wiſh⸗eit
69r,10 inne. da ſich die lvͤtern
69r,11 geiſt inne erſwingen ſvln.
69r,12 vn̄ erwitern. vn̄ dannen vb͛
69r,13 ſich vliegen indi hoͤhe div
69r,14 niht endeſ hat. da inne elliv
69r,15 dinch gezelt ſint. vn̄ beſloz⸗zen.
69r,16 Daz iſt got ſelbe. aller
69r,17 dinge. herre. vn̄ ſache. vn̄
69r,18 ane genge vn̄ endeDa rvͦwet

69v,1 div ſele inne. wan ſo iſt ſi
69v,2 andem zil. da ſi niht fvrbaz darf.
69v,3 e dem zil mach ſi. niht gervͦwē
69v,4 ze geſihtichlichen dingen. wiſēt
69v,5 vnſ di liplichen ſinne. ze vnſihtichleichen
69v,6 ſachen. wiſet vnſ
69v,7 div beſcheidenlich v͛ſtantnvſ⸗ſe
69v,8 Ze geiſtlichen dingen. wiſet
69v,9 vnſ d͛ heilige geiſt. wan div ſe⸗le
69v,10 ob allen dingen. vnd͛ got iſt.
69v,11 ſo er vindet ſi div dinch. div vnd͛
69v,12 ir ſint. vn̄ bi ir ſelben. Wan ſi
69v,13 iſt ein geſchafenz exemplar. nah
69v,14 got. aller dinge. ſwi doch d͛ eng⸗el
69v,15 in ſiner natvr. noch ein teil
69v,16 lvterer ſi. ir wirt aber er voͤl⸗let
69v,17 von gnaden. deſ ſi mínner
69v,18 hat. noch von natvr. Ab͛ div

70r,1 dinch div ob ir ſint. div mach ſi
70r,2 niht vor ir ſelber. bevinden.
70r,3 nıwͮan mit deſ helfe d͛ alein ob
70r,4 ir iſt. Vnſer herre got aller
70r,5 dinge. herre doch hat er ſich
70r,6 zvͦ vnſ her abe geneiget mit ſi⸗ner
70r,7 menſcheit. daz wir in vor
70r,8 vnſ haben alſvſ. Diewile wir
70r,9 in noch niht mvgen nach ſin͛
70r,10 goͤtheit erchennē. alſ ein lieht
70r,11 in d͛ latern v͛borgen. daz ez
70r,12 den broͤden oͮgen deſte v͛træglicher
70r,13 ſi. biz ſi geheilen. Mit
70r,14 zwein armen ſvln wir in
70r,15 an vnſ halſen. mit gebet. vn̄
70r,16 mit reinen gedanchen. Daz
70r,17 gebet iſt trivaltich einez ſo
70r,18 wir ſprechen div gebet. div

70v,1 d͛ heilige geiſt. dvrch anderre
70v,2 menſchen mvnt getihtet hat.
70v,3 Alſ di ſalm. vn̄ ymne. vn̄ pat͛
70v,4 . vn̄ andriv ſoͤlhiv gebet.
70v,5 Daz and͛ iſt daz dv vō din ſel⸗bez
70v,6 herzen choͤſeſt mit got.
70v,7 vn̄ mit ſinē heiligen. alſ dich
70v,8 denne d͛ heilige geiſt wiſet. vn̄
70v,9 chlageſt im daz dir wirret. vn̄
70v,10 biteſt in. vmb div dv gerſt. vn̄
70v,11 dancheſt im deſ dv haſt. beidiv
70v,12 vmb dich ſelben. vn̄ vmb and͛ lv ͤt
70v,13 Daz dritte iſt in dē herzen. an
70v,14 vzriv woͤrt. mit lvter ger vnge.
70v,15 ſo d͛ mvnt niht mit wortē gar
70v,16 fvr gelegen chan. Alſ vil daz
70v,17 h͛ze innen bevangē hat. mit
70v,18 girde. daz erſte iſt gvͦt. daz and͛

71r,1 iſt etwenne bezz͛. daz dritte aller beſte.
71r,2 Di gedanche ſvln vf
71r,3 vier dinch gerihtet ſin. daz w⸗ir
71r,4 da vō w͛den. ze goteſ liebe
71r,5 enzvndet. dar nach [daz] wir die
71r,6 ſvnde. vn̄ di vntvgendᵉ lernē
71r,7 hazzen. vn̄ fliehen. vn̄ daz
71r,8 wir ze d͛ tvgendᵉ flizze werdē
71r,9 erwechet. Vn̄ daz wir vnſ
71r,10 ſelben lernen v͛ſmæhē. aber
71r,11 von den materien. di vf di⸗ſiv
71r,12 vier dinch gent. mach ich
71r,13 nv niht fvr baz geſchriben.
71r,14 vō vnmvͦzzē. vn̄ vō an dern
71r,15 irreſalm. Diſiv ſiben regelī
71r,16 mvgen betvten. div ſiben
71r,17 iar div chvͤnich ſaloͤmoͤn daz
71r,18 tempel boᵛwete. ze

71v,1 nach ſineſ vater davideſ lere.
71v,2 d͛ im di choͤſt oᵛch daz zvͦ gab.
71v,3 da mit er iz erzivget. Vn̄ alſ
71v,4 niman vor dem wiſen Saloͤmoͤn
71v,5 moͤhte daz tempel voͤlbringen.
71v,6 alſo iſt niman wiſe geiſtlich͛
71v,7 wiſheit. d͛ diſiv ſibniv niht
71v,8 hat. noch flizzet ſich ze gewinnen
71v,9 an den w͛chē Swer ſi

71v,10 oͮch gwinnet. d͛ hat di choͤſt.
71v,11 da mit er got ein geiſtlich
71v,12 tempel machet in im ſelbē.
71v,13 Deſ oͮch vnſ d͛ wær Saloͤmoͤn
71v,14 gehelfe . deſ himeliſchen
71v,15 vat͛ſ einborn͛ ſvn. aMē
71v,16 H erre u e. do dv m̄ſch wrde. da/
71v,17 geſchahē drív dínch. an vnder laz.
71v,18 mit ein ander. daz eín volbraht͛ m̄ſchlich

72r,1 lip. an allen liden. geſc⸗hephet
72r,2 wart. vn̄ ein nıwͮiv
72r,3 ſele dem libe ingegoͤzzē wart.
72r,4 voͤlchomen an allen chreftē
72r,5 Vn̄ div ewige goͤtheit. deſ
72r,6 goteſ ſvnſ. den lip vn̄ di ſele.
72r,7 mit ein and͛. an ſich enphiench.
72r,8 alſo ze ſtæte. daz ſi nimmer
72r,9 mer ſich geſchiet. noch
72r,10 geſcheide von libe. noch vō
72r,11 ſele. ſwi doch lip vn̄ ſele. ſich
72r,12 ſcheiden. ze einer friſt. an dem
72r,13 tode. Dv woͤlteſt vnſ oͮch zei⸗gen
72r,14 din chraft dar an. do dv
72r,15 grozziv dinch tvͦn woͤlteſt.
72r,16 div niht grozzer moͤhten
72r,17 ſin. do wrdᵉ dv chlein. daz
72r,18 menſch vil lihte. nie chlein͛

72v,1 wart. mit voͤlbrahter geſchepfede.
72v,2 Do dv vnſ alle ſtarch machen
72v,3 woͤlteſt. do wrde dv chrank
72v,4 vn̄ toͤtlich. alſ d͛ im ſelben niht
72v,5 gehelfen moͤhte. do dv vnſ vberrike
72v,6 machen wolteſt. mit dem
72v,7 vnerſchepfede hoͤrde. do wrde
72v,8 dv arm. alſ d͛ im ſelben einen
72v,9 waz zerſ trvnch niht moͤht
72v,10 geleiſten. Daz wir da bi erch⸗ennen.
72v,11 waz din michel vn̄
72v,12 din almaht. vn̄ hertvͦm. mak
72v,13 getvͦn. ſit din chlein. din chrancheit.
72v,14 din armvͦt ſo grozziv
72v,15 dinch. ſo chreftigiv. ſo herlichiv
72v,16 mach voͤlbringen. Daz
72v,17 iſt ob allen dingen ze wnd͛n.
72v,18 daz ein chint niht ein͛ hende

73r,1 lanch. alſ dv wær in dín͛ mvͦt͛ libe. himel vn̄
73r,2 erde beſlivzzet. Vn̄ daz ein ſvͤgendez
73r,3 chint bewinteltez. daz
73r,4 hebenz vn̄ legenz bedarf. vn̄
73r,5 ein toͤtlicher menſch. dem div
73r,6 ſele. vor chrancheit vz gie. daz
73r,7 d͛ elliv dinch vf habet. vn̄ berih⸗tet
73r,8 mit ſiner chraft. vn̄ daz
73r,9 ein armer betlær. d͛ niht het.
73r,10 da er ſin hoͮbt geneiget. Daz.
73r,11 d͛ aller riche waltet im himel
73r,12 vn̄ in erdᵉ. vn̄ daz ein vnſprechendez
73r,13 chint. mit ſiner wſheit.
73r,14 di engel lert in himel
73r,15 vn̄ aller wiſheit waltet. hoͤher
73r,16 vn̄ nid͛re. Die mit haſt
73r,17 dv vnſ mer din͛ chraft erzei⸗get.
73r,18 daz dv chrancher ſtark

73v,1 biſt. vn̄ arm riche. vn̄ chlein
73v,2 michel. vn̄ chindiſche wiſe.
73v,3 danne ob dv groͤzziv dinch.
73v,4 mit diner magenchraft he⸗teſt
73v,5 alein voͤlbrahte. Wir vī⸗den
73v,6 an diner m̄ſcheit. di groͤz⸗ze
73v,7 chlein di lēge gechvͤrzet
73v,8 di wite geenget. di ſterche gechrenchet.
73v,9 di hoͤhe genidert.
73v,10 die richeit geermet. di wiſh⸗eit
73v,11 v͛toͤret. vn̄ daz mer ze wn⸗dern
73v,12 iſt. diſiv toͤrheit iſt. div
73v,13 hoͤhſte wiſ heit. diſiv armvͦt
73v,14 git div vber mæzzigen rich⸗eit.
73v,15 diſiv chrancheit. fvrbet
73v,16 di ewigen werhafticheit.
73v,17 diſiv chvrze. di ewicheit.
73v,18 diſiv chlein. div goͤtlichen

74r,1 michel. Dv ewiger ſvnne ſc⸗hin.
74r,2 dv haſt dich her nid͛ laz⸗zen.
74r,3 zvͦ vnſ. daz dv vnſ vf zvͦ
74r,4 dir zvͤgeſt. mit diner hitze.
74r,5 Alſ div ſvͤnne vf zivheit der
74r,6 erde tampf. vn̄ lvͤtert in ze
74r,7 chlarem lvͤfte. dv biſt deſ hi⸗meliſchen
74r,8 vaterſ. ewiger
74r,9 ſchin. wan dv von im ewic⸗hlichen
74r,10 im eben geborn biſt.

74r,11 Dv haſt dich her abe genei⸗get.
74r,12 zvͦ vnſ mit d͛ dimvͦt. daz
74r,13 dv vnſ mit diner minne hit⸗ze.
74r,14 vf zvͦ dir zieheſt. vō al⸗ler
74r,15 irdiſcher liebe. Din hei⸗liger
74r,16 geiſt. ıwͮer beider ewi⸗giv
74r,17 minne. iſt div hitze. div
74r,18 elliv herze enzvndet. div

74v,1 diner goͤtlichen chlarheit. ſvln
74v,2 teilhaft werden. Wan niman
74v,3 wirt indi himeliſch͛e lvt͛cheit
74v,4 v͛wandelt nıwͮan mit d͛ goͤtlichen
74v,5 mīne. div machet deſ
74v,6 menſchen geiſt mit got einē
74v,7 geiſt. Alſ d͛ er lvhtet lvͤft.
74v,8 mit dem ſvnne ſchin. ein
74v,9 lieht iſt. wan vnſ ab͛ din
74v,10 goͤtlich brehendᵉ ſchin. ze ſtarch
74v,11 waſ. vō vnſer broͤdicheit
74v,12 do temperſt dv vnſ daz lieht
74v,13 mit d͛ reinen latern. din͛ lv⸗tern
74v,14 m̄ſcheit. da div goͤtheit
74v,15 inne v͛borgen waſ. Ditze
74v,16 lieht enphiench div reinſte
74v,17 mvͦter. vō deſ heiligen geiſteſ
74v,18 minne. maget weſende

75r,1 vn̄ alſ reinichlichen ſi dich enphiench.
75r,2 an alle ſvnde. alſ reinichlichen
75r,3 gebar ſi dich. alſo
75r,4 an alle pi ne daz ir magetlich
75r,5 reinicheit. entwed͛halb nie
75r,6 gechrenchet wart. Deſ waſ
75r,7 wunderſ niht vō dir. dv elliv
75r,8 dinch mahte. div dv wil ſit
75r,9 wir ſehen. daz ein ſvnne ſchī.
75r,10 dvrch ein glaſ brichet. mit
75r,11 ſinē liehte. Vn̄ doch daz glaſ
75r,12 ganz belibet. vn̄ alſ d͛ ſvnneſchin.
75r,13 ſich nach dem glaſ værbet.
75r,14 da er dvrch ſch inet. Alſo
75r,15 haſt dv ewiger ſvnne ſchin
75r,16 ieſv e. dich nach dᵉſ menſchē
75r,17 natvr geværbet. di dv vō diner
75r,18 reinſten mvͦter enphiēge.

75v,1 Alſo biſt v warer got vn̄

75v,2 menſch goteſ ſvn. vō got
75v,3 geborn ewichliche. vn̄ menſchen
75v,4 ſvn. von menſchen
75v,5 geborn. reiniche. wan dv
75v,6 biſt ein brvnne. all͛ reinic⸗heit.
75v,7 Wan dv vnſ vō dem hi⸗meliſchen
75v,8 vater geſant biſt.
75v,9 ze einē lerær. deſ wegeſ. der
75v,10 ze dem himelriche get. dar vmb
75v,11 allez daz dv in dirre w͛lt ge⸗tan.
75v,12 vn̄ geſprochen haſt. daz
75v,13 iſt vnſ ein lere. waſ wir geloͮben.
75v,14 od͛ tvͦn ſvln. oder midē
75v,15 od͛ liden. vn̄ daz wir vz dinē
75v,16 fvͦz ſpor nind͛ wenchēWan
75v,17 dv von himel choͤmē biſt. ſo
75v,18 iſt d͛ wech aleine gæntzlichē

76r,1 chvnt. vn̄ an dich chan niman
76r,2 dar choͤmen. Dv biſt daz lieht.
76r,3 dv biſt d͛ wech. dv biſt d͛ wiſær.
76r,4 dv biſt div wege ſpiſe. dv biſt
76r,5 d͛ ſchirm. dv biſt d͛ helfær.
76r,6 Dv biſt d͛ froͤliche wege geſelle.
76r,7 d͛ vnſ di wile chvrzet.
76r,8 vn̄ di arbeit ſenftet. vn̄ di herberge
76r,9 bereitet. War vmb w⸗urdᵉ
76r,10 dv vf dem wege geborn.
76r,11 niht in der heimodᵉ. daz wir
76r,12 vnſ ellende erchennē. vn̄ dich
76r,13 ze geverten ſvͦchen. [wan] dv dv⸗rch
76r,14 vnſ ellende woͤrtē biſt.
76r,15 Dv woͤlteſt armer lvͤte ch⸗int
76r,16 heizzen. vn̄ in armvͦt geboͤrn
76r,17 werden. daz wir ſæhē.
76r,18 wi hoͤhe di zwo tvgent vor

76v,1 dinen oͮgen ſint. dimvͦt. vn̄ willigiv
76v,2 armvͦt. da ſich d͛ eren
76v,3 chvnich ſo zierliche mit gechleidet
76v,4 hat. Sin erſtiv herberge
76v,5 waſ ein gemeiner viheſtal.
76v,6 daz dv vnſ lerteſt. vberi⸗giv
76v,7 flvz. v͛ſ mahen. vn̄ vzz͛
76v,8 gezierdᵉ. vn̄ allen vnſern fliz
76v,9 cheren. an deſ herzen reinic⸗heit
76v,10 Ovch zeigeſt dv vnſ daz
76v,11 wir ze vihe woͤrden ſin. mit

76v,12 vihlicher girde. vn̄ mit ſvn⸗tichlichen
76v,13 ſiten. mit vngewizzener
76v,14 ver ſtan dicheit.
76v,15 alſ ein vihe. daz ſinſ herren
76v,16 niht erchennet. Nv haſt dv
76v,17 dich inbarn geleit. daz wir
76v,18 dich lernen erchennē. vn̄ fvr

77r,1 daz hev d͛ irdiſchen glvſt. lernen
77r,2 daz ware himel broͤt ezzen
77r,3 di zimlichen ſpiſe. Daz
77r,4 dv voͤr heroͤde in egyptvm flvhe.
77r,5 alſo oͤb dv in dem lande niht troͮreſt
77r,6 vor im geneſen. vn̄ alſ ein æhtær
77r,7 daz lant roͮmteſt. da mit ſte⸗rcheſt
77r,8 dv vnſ. ob vnſ geſchæhe
77r,9 daz ellende dvrch dich ze
77r,10 boͮwenDv lerteſt vnſ oͮch da
77r,11 mit daz wir vnder wilē boͤſer
77r,12 lvͤt. zorn mit ſtille entwichen.
77r,13 vn̄ niht ir vbel mit
77r,14 herticheit begegenne. daz
77r,15 d͛ ſvnden iht mer werdē
77r,16 von herten wider ſtozzē
77r,17 ſnidenter woͤrt. Do dv vnſ
77r,18 gelerteſt in din͛ ſtille. biz

77v,1 an drizzich íar. alle die volchom̄heit. der
77v,2 ein m̄ſch bedarf . ſich ſelben ze be⸗rihten
77v,3 Daz ieman ſich an
77v,4 næm and͛ lvͤt. berihten. der
77v,5 noch ſelbe vnverrihtet iſt.
77v,6 alſ d͛ boͮm d͛ e. birt e. er bechomen
77v,7 ſi. dar nach gienge dv
77v,8 her fvr. vnd͛ di lvͤt. Lern vn̄
77v,9 oͮgen. War vmb dv choͤmē
77v,10 wær. in diſe w͛lt. daz dv vſ̄
77v,11 hin wid͛ zehimel bræhteſt
77v,12 vn̄ mit diner ler zeigeſt
77v,13 dv vnſ den wech dar mit.
77v,14 den zeichen zeigeſt dv vſ̄.
77v,15 daz dv got biſt. dem wir
77v,16 gloͮben ſvln. allez daz dv vſ̄
77v,17 lereſt. dem elliv dinch gehoͤrſam
77v,18 ſint in dirre werlt. vd̄ᵉ

78r,1 neigēt. Wan dv iz allez ge⸗ſchaffen
78r,2 haſt. daz ez dir die⸗ne.

78r,3 zedem erwelten heile.
78r,4 Sin erſtez zeichen waſ. vor
78r,5 dinen ivngern in der ſtat.
78r,6 Chana galilea. da dv daz wazzer
78r,7 ze wine v͛wandelſt. zed͛
78r,8 broͮtloͮft. lerſt vnſ. daz dv
78r,9 dar vmb haſt menſchlich
78r,10 natvr. mit diner goͤtheit
78r,11 zeſæmne gemahelt. daz dv
78r,12 vnſer begirde. di vngeſmak.
78r,13 hie ſint. alſ daz wazzer ver⸗wandeln.
78r,14 ſoͤlte in di
78r,15 goͤtliche ſvͦzze. div vnſ
78r,16 din. alſo trvnchen machē
78r,17 ſol daz [wir] iamerſ vn̄ allez gebreſten
78r,18 gar imm͛ m͛ v͛gezzē.

78v,1 Daz dv vor and andern zwelf
78v,2 ivnger vz wel teſt di dv heizze
78v,3 din boten. da zeigeſt dv
78v,4 mit. alſ dirre werlt tach hat
78v,5 zwelfwile. Alſo haſt dv ewi⸗ger
78v,6 ſvnne ſchin. himeliſch͛
78v,7 tach. alle di werlt erlvhtet
78v,8 mit diner lere. di vnſ di zw⸗elf
78v,9 boͤten gechvndet habent.
78v,10 Si hab ant di vinſter v͛tri⸗ben.
78v,11 div von adameſ valle. al⸗le
78v,12 di werlt be dechet het. div
78v,13 dich d annaͤch niht erchant
78v,14 het. Nv wolteſt in ar mvͦt
78v,15 le ben vn̄ niht eigenſ
78v,16 haben. noch gwiſſeſ in
78v,17 dirre werlt. da mit lerteſt
78v,18 dv din voͤlgær di gitecheit

79r,1 hazze die ſoͤrge vf got legen.
79r,2 Wan d͛ vnſ hat geſchaffen.
79r,3 [der] [weiz] daz wir ſpiſe vn̄ gwandeſ
79r,4 niht enbern mvgen d͛ beratet
79r,5 vnſ deſ ſelben gern. alſ
79r,6 er weiz. daz wir ſin bedvͤr⸗fen.
79r,7 ob wir im ſin getroͮwē.
79r,8 Wan d͛ vnſ wil gern. daz
79r,9 beſte geben. d͛ verzihet
79r,10 vnſ deſ minſte.rn niht deſ
79r,11 vnſ noͤt iſt. Swaz er vnſ
79r,12 aber deſ chleinen hie enzivhet.

Referenzkorpus Mittelhochdeutsch v2.0 (https://linguistics.rub.de/rem) 40

https://linguistics.rub.de/rem


M405: David von Augsburg, Traktate Diplomatischer Lesetext

79r,13 deſ wil er vnſ erget⸗zen
79r,14 voͤllichliche mit dē beſte.
79r,15 Sit ein chneht ſinem h͛ren
79r,16 dient vf gnaden. vn̄ ſorget
79r,17 niht vmb ſpiſe. waz er
79r,18 ezze. vn̄ lat ez an ſinem

79v,1 herren d͛ in beſoͤrge. vn̄ fliz⸗zet
79v,2 ſich nıwͮan. wi er wol
79v,3 gediene. michelſ mer. ſvl wir
79v,4 dir herre. mit flizze. vn̄ mit
79v,5 willen dienen. vn̄ getroͮwen
79v,6 din͛ milte. vn̄ dienen mit trıwͮen.
79v,7 Daz dv vnſ hie wol
79v,8 berateſt d͛ noͤtvrft. vn̄ wol
79v,9 geloͤneſt dienſteſ. Sit dv berihteſt
79v,10 allez daz lebet. vn̄ iſt
79v,11 an gebreſten. war vmb miſ⸗ſetroͮwe.
79v,12 wir dir. di dir all͛liebſte
79v,13 ſin. vn̄ dvrch di dv
79v,14 alle werlt gemachet haſt.
79v,15 vn̄ berihteſt daz dir ze vnſ
79v,16 alein zerinne maht oͤder
79v,17 trıwͮen. Daz dv vnſ lazzeſt
79v,18 hvngerſ. vn̄ din͛ angeſiht

80r,1 verderben. daz ein wolf niht tæt ſínē
80r,2 chínde. W ir ſin vf dem weg deſ himelríc⸗hez.
80r,3 vn̄ warten alle zit. wen⸗ne.
80r,4 deſ wegeſ ein ende ſi. Sw͛
80r,5 ſich aber vf chvͤrzen wech.
80r,6 mit vil getreideſ ladet. der
80r,7 wirt e. mvͦde. e. er den wech
80r,8 volge. vn̄ mvͦz vil lihte vnd͛
80r,9 wegen beligen. Alſo wil dv
80r,10 daz din voͤlgær. rinch verte
80r,11 ſin. habent ſi iht ze trage.
80r,12 daz teilen mit ir ge verten.
80r,13 di niht haben. ſo iſt ir bvrdᵉ
80r,14 ringer. vn̄ ſint ſi ſelbe ſnel⸗ler.
80r,15 vn̄ choment deſte froͤ⸗licher.
80r,16 ze abende. andi himeliſchen
80r,17 herberge. Ditze
80r,18 haſt dv vnſ gelert mit din͛

80v,1 Lvtern armvͦt. wan ſwer
80v,2 niht vil vf den wech treit.
80v,3 den er ſchetzet d͛ roͮbær deſte

80v,4 minn͛. wan maniger
80v,5 hat daz leben florn. vmb daz
80v,6 er trvͦch. Noch wolteſt dv
80v,7 alſo getempert leben haltē.
80v,8 an ez zen. an gwandᵉ. vn̄ an
80v,9 den liplichen arbeiten. daz
80v,10 bei div den beſten hoͤhe wær.
80v,11 Vn̄ oͮch den minnærn gemaze.
80v,12 wan dv ein gemeinz. vn̄
80v,13 ein voͤlchoͤmenz exemplar
80v,14 biſt.u aller tvgende hoͤhen
80v,15 vn̄ nid͛n. daz alle di tvgende
80v,16 gern an dir vinden gantzliche
80v,17 aller heilicheit lere. ſpiegel
80v,18 aller gvͦte.

81r,1 Swer aber gern wizzē
81r,2 wil. din leben. nach
81r,3 menſchlichen ſiten. d͛ male
81r,4 in ſinem herzen. an ein͛
81r,5 igelichen tvgent. di gvͦtlic⸗hen
81r,6 gebærdᵉ. di zvhtigiſtē
81r,7 gelæzze. Di dimvͦtigiſtē
81r,8 ſite. di dvrnæhtiſten gwoͤnheit.
81r,9 vn̄ an allen dingen.
81r,10 daz aller tvͤgentlicheſt.
81r,11 daz immer dar vf mach
81r,12 fvnden werden. ſo trifet
81r,13 man ein lvͤtzel d͛ dinen fvͦzſpor.
81r,14 diner voͤlbrahticheit.
81r,15 Wi gar gedvltich dv wær.
81r,16 ſo man din ſpoͤtet. vn̄ laſtert.
81r,17 vn̄ ſchalt. vn̄ ſlvͦch. vn̄ bant.
81r,18 vn̄ v͛ſmaht. vn̄ v͛ſpei. vnd

81v,1 chvrzte. alſ einē diep
81v,2 vn̄ toͤte. Wi dv allez vbel hazzeſt.
81v,3 vn̄ aller tvgende bilde.
81v,4 vor trvͦge mit werchen vn̄
81v,5 mit worten. Aber wi din
81v,6 gewant geſtalt wær. deſ wol teſt
81v,7 dv niht vnſ ſchriben
81v,8 lazzen. daz wir dinē ſitē.
81v,9 vn̄ dinen werchen. mer
81v,10 voͤlgeten. denne den chleidern.
81v,11 Wir betrvͦgen vnſ
81v,12 ſelben anderſ. vn̄ rvͦmten
81v,13 vnſ fvr di and͛n. wir wæren

81v,14 din nach voͤlgær. ſo
81v,15 wir dir [geliche] ge chleit wæren
81v,16 vn̄ wanden vnſ ſoͤlte genvͦgen.
81v,17 da mit. vn̄ liezzen di
81v,18 tvgent vn der wegen. Dv

82r,1 woͤlteſt oͮch wider warten
82r,2 haben. di dir din rede v͛cherten
82r,3 diniv werch beſchvlten.
82r,4 din geſlæhte v͛ſmæhten.
82r,5 di din vmb gvͦtiv dinch alle
82r,6 zit ahten. daz dv vnſ lerteſt
82r,7 vngemach liden. vmb dī
82r,8 gerihticheitWan niman
82r,9 hie niht [guotes] haben mach. nıwͮan
82r,10 mit grozzen arbeiten.
82r,11 allez dæz edel iſt. daz
82r,12 gwinnet man choͮmer. vn̄
82r,13 bechvmt ſin mvͦlicher denne
82r,14 deſ vnedeln. Da vō iſt niht
82r,15 vnbillich. oͤbe man di
82r,16 rehticheit mit mvͦe erſtriten
82r,17 mvͦz. wær ſi niht
82r,18 edel vn̄ nvͤtze ſo nidē

82v,1 vnſ di vinde niht [dar] vmb
82v,2 Vngemach iſt dē gvͦten
82v,3 menſchen. alſ div vile dē
82v,4 iſen. div nimt im den roſt
82v,5 abe. vn̄ alſ daz grabiſen.
82v,6 dem goͤltvaze. daz machet
82v,7 ez lieht vn̄ glanz. Alſo
82v,8 wirt div ſele reiner. in
82v,9 vngemache. daz ir d͛ ſvnden
82v,10 roͤſt. vn̄ div hoͤchvart
82v,11 abe gevillet wirt. di ſi
82v,12 liht gewinnet. vō dē rvͦme
82v,13 d͛ gvͦten werche. vn̄
82v,14 wirt liehter. glizzent.
82v,15 mit der lvtercheit. daz
82v,16 ſi deſ goͤtlichen ſchinez..
82v,17 deſte mer enphahe. Dv wærſt
82v,18 wol gewaltich. daz

83r,1 dv vnſ di himeliſchen ere
83r,2 gæbeſt. an alle mvͦe. ſo ſiheſt
83r,3 dv. daz vnſ diſiv chlein
83r,4 vn̄ chvͤrze arbeit. ſo grozze

83r,5 ere gebende wirt. Daz ſi wol
83r,6 beſtatet iſt. vn̄ daz wir ſi gern
83r,7 liden ſvln. dvrch dinen willen.
83r,8 vn̄ dvrch der rehticheit.
83r,9 liebe. vn̄ daz vnſ div
83r,10 mvͦe deſte ringer ſi. ſo haſt
83r,11 dv allez vor gegangen. den
83r,12 wech. daz wir dinen fvͦzſporn
83r,13 nach voͤlgen. alſ div
83r,14 ſchæfelin tvͦnt nach ir hir⸗ten.
83r,15 Dv liefe den woͤlfen
83r,16 engegen. daz dv diniv læ⸗mbelin
83r,17 erreteſt. vz ir mv⸗̄de
83r,18 Da bi zeigez dv din getrıwͮez

83v,1 herze. daz dir vnſer
83v,2 toͤt. an der ſele naher get.
83v,3 denne din ſelbez tot. andē
83v,4 libe. wan dv dich ze dem toͤde
83v,5 fvr vnſ gegeben haſt. vn̄
83v,6 vnſ mit dinem blvͦt erloͤſt.
83v,7 von dem toͤde. Dv haſt oͮch
83v,8 dinen toͤt. wol beſtatet. an
83v,9 dinen frivnden. wan dv haſt
83v,10 ſi da mit an dich mit ſtar⸗cher
83v,11 liebe. betwingen. daz
83v,12 ſi dich vmb din chvͤrze ar⸗beit.
83v,13 di dv dvrch ir liebe.
83v,14 erliten haſt. immer ewichliche
83v,15 mvͦzzen minnen.
83v,16 Von allem dem daz ſi mvgen.
83v,17 vn̄ chvnnen. vn̄ in
83v,18 iſt oͮch ewichliche. mit dir

84r,1 [d]eſte ſanfter. an dem ſi trıwͮe
84r,2 haben fvn[den]. div niht hoͤh͛
84r,3 weſen moͤhte. Sit wir oͮch
84r,4 dich lieber haben ſvln den vſ̄
84r,5 ſelben. alſ daz billich iſt. wā
84r,6 dv bezzer biſt. denne wir. vn̄
84r,7 din minne. gein vnſ edeler
84r,8 iſt. denne wir ſin an vnſ
84r,9 ſelben. ſo woͤlteſt dv vnſ do⸗ch
84r,10 da mit. daz bilde vor tragen.
84r,11 daz dv vnſ minneſt fvr
84r,12 dich ſelben. Daz dv dich fvr
84r,13 vnſ. ze dem toͤde haſt gegeben.
84r,14 daz vnſer chranch h͛tze.

84r,15 iht wider mvͤrmelt. ſo
84r,16 wir iht herteſ liten. dvrch
84r,17 dich. daz ieman moͤhte geſprechen
84r,18 wider dich. Nv mvͦ⸗teſt

84v,1 von vnſ. deſ [du] dvrch vn[s]
84v,2 niht wolte[st] [li]den. daz iſt all[en]
84v,3 den gebot[en] di diner liebe
84v,4 wellent wert ſin. Swēne
84v,5 in fvr gelit werde. den toͤt
84v,6 ze liden. oder di n ze v͛loͮgen. mit
84v,7 mvnde. od͛ mit h͛tzen. Oder mit ſvndigē
84v,8 Werchen. daz ſi allez daz liden. daz in ge⸗ſchehe
84v,9 ze liden. an libe oder an gvͦt. oder
84v,10 an eren. oder an frivnden. e․daz ſi dich aleī
84v,11 ze frivnt flieſen. ſit dv nv vnſ daz gebo⸗ten
84v,12 haſt. vn̄ deſ vō vnſ mvͦteſt. ſo wolteſt
84v,13 dv oͮch daz vnſ vor leiſten. daz ez vnſ billich
84v,14 dvhte. daz wir ez dir oͮch leiſten. wir
84v,15 mvͦſen doch an daz ſterben.
84v,16 Vn̄ allez daz hinder vnſ lazzen.
84v,17 daz div werlt hat. war
84v,18 vmb ſolten wir iz denne niht

85r,1 billich vn̄ gern lazzen. dvrch dich vō
85r,2 dē wír iz allez ze lehen haben. vn̄ der
85r,3 vnſ ſin allez mit hvͤffen gelonē
85r,4 mach. vn̄ ewichlichen ge⸗danchen.
85r,5 Swaz mir doch eī
85r,6 anderre wirt nemendᵉ an
85r,7 danch. daz mag ich gerner
85r,8 minem gvͦten fri vnt gebē
85r,9 mit willen. d͛ mir ſin hohē
85r,10 danch weiz. Daz iſt diner
85r,11 ſvͦzzen gvͦte ſchvlt. daz dv
85r,12 vnſ deſ danch weiſt. ob wir
85r,13 dir geben mit willen. Daz
85r,14 dv vnſ v͛lihen haſt. vn̄ daz
85r,15 dv vnſ nemen moͤhteſt.
85r,16 mit reht vn̄ mit gwalte.
85r,17 vn̄ daz wir niht behabē

85v,1 mvgē wan wir gern od͛ vngern.
85v,2 ſo mvͦzze wir ſterbē
85v,3 vn̄ alle diſe werlt hie lazzē
85v,4 vn̄ ſwaz wir h͛ geminnet
85v,5 haben. Sit dv vnſ lieb͛ h͛re.
85v,6 ein lerær woͤlteſt ſin. deſ

85v,7 wegeſ. ze dem himelriche.
85v,8 vn̄ ein volbrahteſ exempl⸗ar
85v,9 aller tvgendᵉ. So rvͦc⸗heſt
85v,10 dv oͮch di hoͤhſten tv⸗gende
85v,11 vnſ vor tragen. oͮch
85v,12 daz iſt di martvr liden.
85v,13 vn̄ den ſchærphen toͤt. dvrch
85v,14 di reht icheit. Vn̄ dv⸗rch
85v,15 di warheit. dvrch di
85v,16 gehorſam. dvrch di brvͦ⸗d͛liche
85v,17 minne. Diſe ſache

86r,1 ſint. dvrch di dv vnſ gelert
86r,2 haſt. liden die martvr. mit
86r,3 reht͛ beſchei denheit. mit re⸗iner
86r,4 gwizzen. mit willig͛
86r,5 gedvlticheit. mit lvt͛re
86r,6 minne. Diſe ſache gehvllē
86r,7 alle an diner marter. dv all͛
86r,8 marterær foͤrme. vn̄ ir troͤſt.
86r,9 vn̄ ir chraft vn̄ ir lon.
86r,10 vn̄ ir ſache. Sw͛ deſ wert iſt.
86r,11 daz er din nach voͤlgær w͛dē
86r,12 ſol. an d͛ marter. d͛ ſehe dich
86r,13 alein an. and͛ſ ſo mag er
86r,14 v͛zagen. od͛ irren an d͛ mart͛.
86r,15 Dv ſolt im div ſache ſin. dar
86r,16 vmb er ſi liden ſol. vn̄ div
86r,17 foͤrm wie man ſi liden ſol.

86v,1 vn̄ en mach din trıwͮe niht
86v,2 v͛l azzen. nıwͮen dv chreftigeſt
86v,3 in. mit din͛ mīne troͤſt.
86v,4 daz er geſten mvge biz an
86v,5 daz ende. So vindet er dich
86v,6 ze lone. in dem himelriche.
86v,7 da er nimmer mer. vō dir
86v,8 geſcheiden wirt. noch von
86v,9 diner froͤlichen angeſiht. nī⸗mer
86v,10 ewichlichen gefremdᵉt.
86v,11 da hilf vnſ ſchier hin lieb͛
86v,12 herre ieſv chriſt aMen.
86v,13 Die bvrdᵉ. di dv dem men⸗ſchen
86v,14 gegeben haſt. an dem irdiſchen
86v,15 libe. di wil dv im herre
86v,16 u e cheren. z einē hoͤhē erēchleit.

87r,1 mit diner wunneric⸗hen

87r,2 menſcheit. Alſ din goͤt⸗heit
87r,3 d͛ ſele geſehen iſt. ein
87r,4 voͤlliv froͮdᵉ. daz din menſc⸗heit.
87r,5 alſo ſi dem libe in hi⸗melriche.
87r,6 ze d͛ frolichen vrſtendᵉ.
87r,7 ein wunne ſpiegel.
87r,8 Alſ div ſele vō d͛ goͤtheit.
87r,9 mit froͮdᵉ ̄ geſæliget wirt.
87r,10 innen. daz d͛ lip oͮch mit
87r,11 ſælten. dvrch goͤzzen wırͤ⸗de.
87r,12 von diner menſchlichē
87r,13 angeſiht vzzen. alſo wirt
87r,14 d͛ lip mit d͛ ſele. d͛ erē teil⸗haft.
87r,15 d͛ hie mit ir teilhaft
87r,16 iſt. geweſen. an den noͤten.

87v,1 wan ez zimt wol͛ daz
87v,2 wege geverten gemazzen
87v,3 ſien in d͛ wirtſchaft.
87v,4 Herre u e. troͤſt min
87v,5 ſele. mit diner genaden trıwͮen.
87v,6 vn̄ erſchin ir mit d͛
87v,7 wnnerichen angeſiht. din⸗eſ
87v,8 hoͤhzitlichen antlvͤtzeſ.
87v,9 Epiphanía ſprichet ze tvͤte
87v,10 hoͤhiv erſchinvͤnge. vn̄ oberſt
87v,11 giſiht goteſ antlvzeſ. Alſ
87v,12 dich di drie oͤbeſten chore ſehent
87v,13 in himelriche throͤni.
87v,14 Chervͤbin vn̄ di minne․ var⸗ben.
87v,15 Seraphin. Div heizzet
87v,16 wol epyphania. wan in d͛
87v,17 hoͤhſten lvͤtrecheit. vn̄ in d͛

88r,1 Liehteſten chlarheit. Da goteſ
88r,2 ſchin. div creatvͤr getragē
88r,3 mach. da enphahent ſi den glanſt
88r,4 d͛ goͤtlichen ſchoͤnAlſo
88r,5 friſch. vn̄ alſo lvter. vn̄ alſo
88r,6 ſtarch. daz aller d͛ himeliſche
88r,7 palaſt. von in erlvhtet
88r,8 wirt. vn̄ enbrant mit minnen.
88r,9 vn̄ alle di ſtrazze. der
88r,10 himeliſchen . vb͛ grozzen
88r,11 werdent. von dē minne roͤren.
88r,12 Bi den lebentigē
88r,13 brvnnē. da vmb teilent di⸗neſ
88r,14 goͤtlichen hoͤnich flvzzeſ.

88r,15 Wan daz lieht. daz ſi von
88r,16 dineſ antlvtzeſ ſchoͤn an
88r,17 wid͛ ſtal. enphahent di

88v,1 dir di næhſten ſint. daz teilent
88v,2 ſi h͛ nid͛ in allez daz
88v,3 himeliſchen geſindᵉ. Einē
88v,4 igelichen. alſ vil er ſin nach
88v,5 ſin͛ Lvͤt͛cheit. vn̄ nach
88v,6 ſin͛ begirdᵉ. mach. vn̄ wil
88v,7 gevahen. Wan alſ lvt͛ vn̄
88v,8 alſ lieht iſt din anblich. vn̄
88v,9 alſo gar. wunneriche. daz er
88v,10 den nid͛n oͤrdᵉ ̄ ze ſtarch. vn̄ ze
88v,11 vnv͛trælich wær. Ab er
88v,12 in niht mit d͛ oͤb͛n vnderſcherm
88v,13 wurdᵉ. vō hoͤh͛ wiſheit.
88v,14 eī teil Getemp͛tDv
88v,15 biſt dᵉ ̄ hoͤhē hoͤh. dv biſt dē
88v,16 nid͛n hie nidᵉ ̄ bi. in vn̄ ī in.
88v,17 So ſi ie hoͤh͛ fliegent. ſo

89r,1 ſi din͛ endᵉloͤſen hoͤhe ie mer
89r,2 wund͛t. ſo ſi ie dimvͦtichlich͛ bi
89r,3 in ſelben ſint. ſo ſi dich ie heīlich͛
89r,4 in in ſelben troͮtent vv
89r,5 biſt ob in in mit d͛ goͤtlichē
89r,6 w͛dicheit. dv biſt vn̄d͛ in.
89r,7 mit d͛ minnechlichiſten di⸗mvͦticheit.
89r,8 Dv biſt in. in. mit
89r,9 d͛ aller zærtlichiſtē heimliche.
89r,10 dv biſt vmb ſi mit dē all͛fridlichiſten.
89r,11 ſchirme. vor
89r,12 allē trvͦbeſal. vn̄ vor aller
89r,13 vnrvͦwe. Dv biſt ir h͛re dv
89r,14 biſt ir dienær. dv biſt ir vat͛.
89r,15 dv biſt ir mvͦt͛. dv biſt ir ch⸗int.
89r,16 dv biſt ir brvͦd͛. Dv biſt
89r,17 ir all͛ chvͤſchiſ͛t. vn̄ ſvͦzziſt͛

89v,1 minnend͛ goͤtlich͛ gemahel dv
89v,2 biſt d͛ wirt. dv biſt div wirtſchaft.
89v,3 dv biſt ir froͮdᵉ. dv biſt ir
89v,4 ſchoͤne. dv biſt ir all͛ wūne voͤlle
89v,5 vn̄ all͛ ſældᵉn vnz͛gænclich⸗iv
89v,6 ewicheit. Si mīnēt dich an
89v,7 mvͦe. ſi ſehēt dich an vrdrvͤtze.

89v,8 ſi niezzēt dich. an gebreſtē. ſi
89v,9 dienēt dir an arbeit. ſi erent
89v,10 dich an voͤrht ſi loͤbēt dich an
89v,11 vnd͛laz Si ſint vro daz ſi dich
89v,12 habēt. ſiſint vroer daz ſi dich
89v,13 imm͛ habē ſvln ſi ſint ab͛ all͛vroͤſt.
89v,14 daz ſi dich nach alle
89v,15 ir willen. nach allē ir wun⸗ſche
89v,16 nach all͛ ir begirdᵉ. voͤllechlichē
89v,17 an endᵉ habē ſvln. vn̄

90r,1 daz oͮch ſi alle. nach dinē willen immer
90r,2 weſen ſvln. Daz nimmer mer an in
90r,3 níht deſ wírt. daz dir míſſevalle. wan
90r,4 alſ froͤ ſi dᵉſ ſint. daz ſi dich nach
90r,5 ir willen habē ſvln. alſ ſich͛ ſint.
90r,6 ſi dᵉſ daz ſi imm͛ iht dᵉſ getvͦn. daz
90r,7 niht nach dinē willen ſi Swie
90r,8 wie gvͦt daz weſē da iſt da allez
90r,9 daz. daz niht nach ganzē froͮdē
90r,10 iſt. alſo gar vō geverret iſt.
90r,11 Swie wie milt d͛ wirt da iſt.
90r,12 d͛ ſinē geſindᵉ ſo mange wūne.
90r,13 vō dᵉm mīne richē chell͛Daz iſt
90r,14 vō dinē all͛ getrıwͮiſtē h͛zen.
90r,15 ſo vnſpærlichē ſchēcheſtOwi
90r,16 wie vb͛ ſælich daz liebe geſindᵉ
90r,17 da iſt daz ſinē. ſvͦzzē g͛ndᵉ ̄ dvͤrſt

90v,1 vō dē grvntloͤſē brvn̄e. dᵉſ oͤb͛iſtē
90v,2 gvͦteſ. alle zit. nach allē
90v,3 wunſchē ſchvͦlet. Owi wā warern
90v,4 wir da bi diſē Liebē geſindᵉ.
90v,5 bi d͛ Luſtlichē mēge. bi den
90v,6 reinē vn̄ all͛ getrıwͮiſtē h͛zē
90v,7 vnd͛ dē niht arquanſ iſt noh
90v,8 trvͦbſal. noch chlein͛ liege vf̄ridᵉ
90v,9 Nıwͮan fridᵉ vn̄ mīne
90v,10 vn̄ froͮdᵉ. vn̄ reinicheit vn̄ all͛
90v,11 leige wūne. Wan ſi mvͤgen
90v,12 niht and͛ſ. geī eī and͛ geſin.
90v,13 wā alſ ſi iz vō dir himeliſ⸗chē
90v,14 ſchvͦlmeiſt͛ l͛nēt. Wan ſit
90v,15 dv eī brvͤnne biſt. all͛ wūne.
90v,16 ſo biſt dv in oͮch eī bildær . .ie
90v,17 all͛ tvgēdᵉ. vn̄ ſo ſi dē exemp⸗lar

90v,18 ie nah͛ woͤnēt bi. ſo ſi im

91r,1 ie eigēlich͛ nach varēt. Daz ewi⸗ge
91r,2 exēplar. all͛ dīge. vn̄ d͛ erw⸗elteſt
91r,3 bildær all͛ tvgēdᵉ d͛ hime⸗liſchē
91r,4 zvht meiſt͛Daz biſt dv
91r,5 liebez h͛ze u e dᵉ ̄ vnſ d͛ hi⸗meliſche
91r,6 vat͛ vō ſinē h͛zen.
91r,7 geſāt hat. h͛ nid͛. vf ertriche
91r,8 ze einē lerær. tvgēdᵉ vn̄ wiſ⸗heit.
91r,9 Alſ dv di engel vō anegē⸗ge
91r,10 gel͛t heteſt. in d͛ hoͤhē ſchvͦle
91r,11 vō himeliſchē hoͤve zvhtē daz
91r,12 dv vnſ alſam vnd͛ wiſte. vn̄
91r,13 wid͛ rihteſt. nach dir ſelbē den
91r,14 wortē. Daz wir vn̄ di engel einē
91r,15 ſchvͦlmeiſt͛ hetē. daz vnſ daz li⸗eht
91r,16 iht ſmæhe wær. ob wir
91r,17 einē liht͛n meiſt͛ hetē dᵉn̄e. di
91r,18 engel ī himelriche. alſ vil ſo

91v,1 ſich ein iegelich m̄ſch m͛ lvtern.
91v,2 nach dē ſpiegel din͛ heilicheit
91v,3 hie [in] [erde] alſ vil wirt er doͤrt
91v,4 ī himelrich gel[ic]h dē Liehtē ſpiegel
91v,5 din͛ goͤtheit. Nv mvͦzz eſt dv
91v,6 tvgendᵉ ſpiegel h͛re u e alſo
91v,7 hie gelvt͛n. alle di flechē di vnſ
91v,8 daz h͛ze tvͤnchel machēt. daz wir
91v,9 dineſ troſteſ niht w͛t ſin. daz
91v,10 wir oͮch dort in din͛ goͤtlichē ſchoͤne.
91v,11 dich ſchier geſehē mvͦzzē
91v,12 aMē. Liebez h͛ze vn̄ h͛re u e
91v,13 dᵉſ himeliſchē vat͛ſ. eīboͤrner
91v,14 ſvn mache mich dᵉſ ſich͛ in din͛
91v,15 trıwͮen. mit din͛ liebe. daz ich
91v,16 d͛ ewichlich erweltē er ben ein͛
91v,17 ſi dᵉ ̄ dv dᵉ ̄ goͤtlichē hort. vō anegēge

92r,1 ī dineſ h͛zē ſagrær behaltē
92r,2 haſt. Dē da niemā erſchephē
92r,3 chā ſwi vil d͛ ſi in himelriche.
92r,4 vn̄ ī ertriche. di in niezzen.
92r,5 Wā ſo alle di in dē himeliſchē
92r,6 hoͤve ſint. da vō ze richtvͦm
92r,7 w͛dēt vn̄ ze chvnigē. ſo iſt dā⸗noch
92r,8 d͛ ſelbe ſchatz in im ſel⸗bē
92r,9 vngervͦret. Er wæhſet

92r,10 mit dē niezzærn. ſo d͛ ie m͛
92r,11 iſt. vn̄ ſo ſi di ſchoͤze ie witer
92r,12 machēt dar in ſi in enphahēt
92r,13 ſo ſi ie m͛ vīdētWar vmb ſo
92r,14 iſt cheī nit vnd͛ in wær ir
92r,15 chein͛ dᵉſ gebreſtē hat. ſwie
92r,16 vil d͛ and͛ begrifet. In iſt dar
92r,17 vb͛ erloͮbet allē grifen. zvͦ ſwa

92v,1 ſi lvſte vn̄ nemē. ſwi vil ſi wel⸗lē
92v,2 vn̄ begrifē. ſo ſi all͛ meiſt. bevahē
92v,3 mvgē ez zerīnet e d͛ ſtete
92v,4 da ſi dich behvſē e dineſ maz⸗loͤneſ
92v,5 ſchatzeſDirre hoͤhe ſchatz
92v,6 iſt dī wnnerichiv āgeſiht vn̄
92v,7 dī mīnechlichiv angeſiht. vn̄
92v,8 dī mīnerichiv erchantnvſſe.
92v,9 Deſ ſint alle di gezivch di din
92v,10 ie reht chvͤndᵉ gewuͤnne d͛ mac⸗he
92v,11 mich liebez h͛tze ieſv e
92v,12 einē [unde] teil mir ditze. ſchatz eī
92v,13 vil wenich mit da mit ich
92v,14 min͛ lang͛ armvͦt etwaz er⸗ſtozzē
92v,15 wā ich ē mohte ſi ni⸗ht
92v,16 gar vb͛ chomē. dᵉſ wær
92v,17 ich vnw͛t. Dv haſt dᵉ ̄ ſlvzzel

93r,1 ſelbe. vn̄ an dich ne mach nimā
93r,2 diſē ſchatz entſliezzē alſ dv ſelbe
93r,3 ſpricheſt. “Nimā erchēnet
93r,4 dē ſvn nıwͮā d͛ vat͛. vn̄ d͛ vat͛
93r,5 erchēnet nimā wā [der] ſvn vn̄
93r,6 dē iz d͛ ſvn wil chvnt tvͦn.
93r,7 in ſinē heiligē geiſt.” Der iſt
93r,8 ıw͛ͮ beid͛ erchātnvſſe ze ein͛and͛
93r,9 vn̄ ıw͛ͮ beid͛ liebe. vn̄ ıw͛ͮ
93r,10 heimliche vn̄ ıw͛ͮ froͮdᵉ. Vn̄
93r,11 ıw͛ͮ helær vn̄ d͛ ewige mīnelim.
93r,12 d͛ ivch bedᵉ mit mīne
93r,13 zeſǣme twīget. vn̄ di ewigē
93r,14 di gotlich. Vn̄ di vḡeſcheidē
93r,15 eīvnge zwiſchē iv beidᵉ ̄ mac⸗het.
93r,16 daz er vn̄ ir beidᵉ eī ein⸗vnge
93r,17 ſit. drivaltich dri einez.

93v,1 Daz daz ſi daz wizzē wir wol.
93v,2 mit gātzē gloͮbe. Wir ab͛ daz ſi.
93v,3 daz w͛dᵉ wir ſehēdᵉ. mit voͤll͛

93v,4 froͮdᵉ. ſo vnſ d͛ ſagerær. dᵉſ goͤ[t]⸗lichē
93v,5 ſchatzeſ. vn̄ dᵉſ v͛ſloͤzzē
93v,6 heilichtvͦmſ. nv gar wirt vf
93v,7 getā. Wan dar an lit d͛ volle
93v,8 d͛ himeliſchē froͮdᵉ. vn̄ div ere
93v,9 dᵉſ ewigen lebenſ. Daz wir
93v,10 dē vat͛ in dē ſvn. vn̄ dē ſvn
93v,11 in dē vat͛. vn̄ ſi beidᵉ in ir be[i]d͛
93v,12 eīvnge dē heiligē geiſt. ſælichlichē
93v,13 ſehē. vn̄ ewichlichē
93v,14 niezzēDa hilf mir hī
93v,15 h͛re u e. dvrch all͛ din[ ͛]
93v,16 trıͮwen gvͦte aMEN

